
ᑐᓂᔭᐅᔪᑦ 

 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 

 

ᐃᒪᐃᑦᑑᓪᓗᒍ 

 

ᑐᓴᒐᒃᓴᖅ:  X      ᐃᓱᒪᓕᐅᕈᑎᒃᓴᖅ:  

 

ᐱᔾᔪᑎ: ᑐᓴᒐᒃᓴᒃᑲᓐᓂᖅ ᐱᔾᔪᑎᖃᖅᑐᖅ ᓈᒻᒪᒃᑲᓗᐊᕐᒪᖔᑕ ᑐᓴᕋᓱᐊᕐᓂᖃᕐᓂᖏᑦ 

ᐃᒪᕐᒥᐅᑕᓕᕆᔨᒃᑯᑦ ᐱᓪᓗᒍ ᑐᒃᓯᕋᐅᑎ ᐃᓱᒪᓕᐅᖁᓪᓗᒋᑦ ᓴᓇᓂᐊᕐᒪᑕ ᒥᐊᓂᖅᓯᔾᔪᑎᓂᒃ 

ᑭᒡᓕᖏᓐᓂᒃ ᐊᒻᒪ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖏᓐᓂᒃ ᓯᑯᓯᓛᒥ ᐊᐃᕕᒐᒃᓴᑦ 

 

  

ᐱᖃᓯᐅᑎᔪᑦ ᓇᐃᓈᖅᓯᒪᔪᑦ ᐅᓂᒃᑳᓕᐊᑦ ᐃᑲᔪᖅᑐᐃᔾᔪᑎᐅᔪᑦ ᐱᓕᕆᕕᖓᓐᓄᑦ ᐃᒪᕐᒥᐅᑕᓕᕆᔨᒃᑯᑦ 

ᑲᓇᑕᒥ ᐃᓱᒪᒋᔭᖓᓐᓂᒃ ᓈᒻᒪᒃᑐᒃᑯᑦ ᑐᓴᕋᓱᐊᕐᓂᖃᖅᓯᒪᓕᕐᓂᖏᓐᓂᒃ ᐱᓪᓗᒍ ᐃᓱᒪᓕᐅᖁᔨᓪᓗᑎᒃ 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ.  ᐅᑯᐊ ᓇᐃᓈᖅᓯᒪᔪᑦ ᑐᓐᖓᕕᖃᖅᑐᑦ ᑐᓴᒐᒃᓴᓂᒃ 

ᑐᓂᔭᐅᓚᐅᖅᑐᓂᒃ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᐃᒪᕐᒥᐅᑕᓕᕆᔨᒃᑯᑦ ᑐᒃᓯᕋᐅᑎᒋᒋᐊᕐᖓᓚᐅᖅᑕᖏᓐᓂ 

ᐃᓱᒪᓕᐅᖁᔨᓪᓗᑎᒃ (ᐃᔾᔪᔪᓂ ᐅᖃᓕᒫᒐᑦ ᓈᓴᐅᑎᖏᓐᓂ TAB 2, TAB 7, TAB 15). ᐃᓚᒋᓪᓗᒍ, 

ᑐᓴᒐᒃᓴᑦ ᐊᒃᑐᐊᓂᖃᖅᑐᑦ ᑲᑎᒪᑎᑦᓯᓂᕆᓚᐅᖅᑕᖓᓐᓄᑦ ᐃᒪᕐᒥᐅᑕᓕᕆᔨᒃᑯᑦ ᑭᒡᓕᓯᓂᐊᖅᑎᖏᑕ 

ᓴᓂᕋᔭᖕᒥ ᐃᒡᓗᓕᖕᒥᓗ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᓐᓂᒃ, ᐊᒻᒪᓗ ᑐᓴᒐᒃᓴᑦ ᐱᔭᐅᓯᒪᔪᑦ 2013-ᒥ 

ᐊᐃᕕᓕᕆᓂᕐᒧᑦ ᐱᔭᕆᐊᑭᒡᓕᑎᑦᑎᔨᑦ ᑲᑎᒪᓂᕆᓚᐅᖅᑕᖏᓐᓂᑦ (ᑎᑎᖅᑲᑦ ᐱᖃᓯᐅᑎᓯᒪᔪᑦ), ᑖᒃᑯᐊ 

ᐊᑦᑕᑕᖅᑕᐅᓯᒪᓪᓗᑎᒃ. 

 

ᑐᓴᕋᓱᐊᕐᓂᖃᖅᑎᓪᓗᒋᑦ ᐃᓗᓕᕆᓪᓗᐊᑕᓚᐅᖅᑕᖏᒃ ᓯᑯᓯᓛᑉ ᐊᐃᕕᖏᓐᓄᑦ: 

 

 ᕖᕝᕗᐊᕆ 2007: ᓯᑯᓯᓛᑉ ᐊᐃᕕᖏᓐᓄᑦ ᐱᔭᕆᐊᑭᒡᓕᑎᑦᑎᔨᑦ ᑲᑎᒪᔨᖏᑦ ᓴᖅᑭᑕᐅᓚᐅᖅᑐᑦ 

ᓴᓇᕙᓪᓕᐊᓕᖁᓪᓗᒋᑦ ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎᓂᒃ 

ᐊᑐᖅᑕᐅᓂᐊᖃᖅᑐᓂᒃ ᐊᐃᕕᕐᓄᑦ.  ᐱᔭᕆᐊᒃᑭᒡᓕᑎᑦᑎᔨᑦ ᑲᑎᒪᔨᖏᑦ ᐅᑯᐊᖑᕗᑦ ᓴᓂᕋᔭᖕᒥᐅᑦ 

ᐊᒻᒪᓗ ᐃᒡᓗᓕᖕᒥᐅᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᖏᓐᓂᓐᖔᖅᑐᑦ, ᕿᑭᖅᑖᓗᒃ 

ᐆᒪᔪᓕᕆᔨᑦ ᑲᑎᒪᔨᖏᓐᓂᑦ, ᓄᓇᕗᑦ ᑐᓐᖓᕕᒃ ᑎᒥᖓᓐᓂᑦ, ᓄᓇᕗᑦ ᐆᒪᔪᓕᕆᔨᕐᔪᐊᑦ 

ᑲᑎᒪᔨᖏᓐᓂᑦ, ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ.  ᐃᓕᓴᖅᓯᓚᐅᖅᑐᑦ ᒥᐊᓂᖅᓯᔾᔪᑎᓄᑦ ᐸᕐᓇᐅᑎᑦ 

ᓴᓇᔭᐅᔭᕆᐊᖃᕐᓂᖏᓐᓂᒃ ᑐᓴᕋᓱᐊᕐᓂᖃᑦᑎᐊᓚᐅᕐᓗᑎᒃ ᐊᒻᒪᓗ ᐃᑲᔪᖃᑎᒋᖕᓂᖃᕐᓗᑎᒃ; 

 

 ᐊᐅᔭᖓᓂ 2008: ᑕᑯᓐᓇᖃᑦᑕᐅᑎᓪᓗᑎᒃ ᐅᓂᒃᑳᓕᐅᓚᐅᖅᑐᑦ ᐃᒪᕐᒥᐅᑕᓕᕆᔨᒃᑯᑦ ᓴᓂᕋᔭᖕᒥ 

ᐃᒡᓗᓕᖕᒥᓗ ᐊᖑᓇᓱᒃᑐᓕᕆᔨᖏᑕ ᑎᒥᖁᑎᖏᑦ ᑲᑎᒪᖃᑎᒋᔭᐅᓪᓗᑎᒃ ᐱᓪᓗᒋᑦ ᓴᖅᑭᑕᐅᔪᒪᔪᖅ 

ᐊᐃᕕᕐᓂᒃ ᓈᓴᐃᓂᐅᑉ ᐋᖅᑭᒡᓱᖅᓯᒪᓂᖓᓂᒃ.  ᐅᖃᐅᑕᐅᓪᓗᑎᒡᓗ ᓇᓕᕌᕈᑎᒃᓴᑦ ᐊᒻᒪᓗ 

ᑐᓴᒐᒃᓴᓂᒃ ᐱᓪᓗᑎᒃ ᐱᐅᓯᒋᐊᖅᑕᐅᖁᓪᓗᒍ ᓈᓴᐃᓂᐅᔪᖅ (ᐱᖃᓯᐅᑎᓪᓗᒍ ᑐᓴᒐᒃᓴᑦ 

ᐅᓪᓗᒥᓯᐅᑎᑦ ᐊᒻᒪᓗ ᑭᖑᓂᑦᑎᓐᓂ ᓯᐊᒻᒪᒃᑎᖅᓯᒪᓂᕆᓚᐅᖅᑕᖏᑦ ᐊᐃᕕᑦ); 

 ᔫᓂ 2009:  

 ᒪᓕᒐᕆᓂᐊᖅᑕᖏᑦ ᑎᑎᕋᖅᑕᐅᓚᐅᖅᑐᑦ ᑐᑭᒧᐊᒃᑎᑕᐅᖁᓪᓗᒍ ᓴᓇᔭᐅᓂᒃᓴᖏᑦ 

ᒥᐊᓂᖅᓯᔾᔪᑎᓄᑦ ᐸᕐᓇᐅᑎᑦ ᐊᒻᒪᓗ ᓇᓗᓇᐃᖅᓯᓪᓗᑎᒃ ᑭᓱᓂᒃ ᐱᖃᓯᐅᔾᔨᒐᔭᕐᒪᖔᑕ, 

ᐊᖅᑭᒡᓱᖅᓯᒪᓂᕆᔭᖓ, ᑐᓐᖓᕕᖏᑦ ᑐᑭᒧᐊᒍᑕᐅᔪᑦ, ᐊᒻᒪᓗ ᐱᓕᕆᐊᒃᓴᖏᑦ ᑲᒪᒋᔭᒃᓴᐃᓪᓗ 

ᐱᔭᕆᐊᑭᒡᓕᑎᑦᑎᔨᑦ ᑲᑎᒪᔨᖏᑕ, ᐱᖃᓯᐅᑎᓪᖁᓗᒋᑦ ᐱᒻᒪᕆᐅᔪᖅ ᐱᓕᕆᐊᒃᓴᖓ 

ᑐᓴᐅᒪᑎᑦᑎᖃᑦᑕᕐᓗᑎᒃ ᑎᒥᐅᔪᑦ ᐃᓗᐊᓂ; 

 

 ᑎᓯᐱᕆ 2009: ᐱᓕᕆᐊᒃᓴᖅ ᑲᒪᒋᔭᐅᓪᓗᓂ ᐃᒪᕐᒥᐅᑕᓕᕆᔨᒃᑯᓐᓄᑦ ᑐᓴᒐᒃᓴᓂᒃ ᐱᒐᓱᐊᕐᖢᑎᒃ 

ᐊᑑᑎᖃᖅᑐᓂᒃ ᐊᐃᕕᕐᓄᑦ ᐃᒡᓗᓕᖕᒥ ᖃᐅᔨᒪᔭᐅᔪᑐᖃᕐᓂᒃ ᐅᖃᐅᓯᒃᑯᑦ ᓄᐊᑦᑎᓪᓗᑎᒃ.  

ᖃᐅᔨᓴᐃᔨ ᑲᑎᒪᖃᑎᖃᓚᐅᖅᑐᖅ ᐃᒡᓗᓕᖕᒥ ᐊᖑᓇᓱᒃᑐᓕᕆᔨᒃᑯᑦ ᑎᒥᖓᓐᓂᒃ ᐅᖃᐅᑕᐅᓪᓗᓂ 

ᐱᓕᕆᐊᒃᓴᖅ ᐊᒻᒪᓗ ᑐᓴᒐᒃᓴ ᑦᓄᐊᑕᐅᓪᓗᑎᒃ ᐊᑐᖅᑕᐅᓂᐊᖅᑐᑦ ᓴᓇᔾᔪᑕᐅᓗᑎᒃ 

ᒥᐊᓂᖅᓯᔾᔪᑎᓄᑦ ᐸᕐᓇᐅᑎᓂᒃ. 

 

 ᕖᕝᕗᐊᕆ 2010  ᐊᒻᒪᓗ ᑎᓯᐱᕆ 2010: ᒪᕐᕈᐊᖅᑎ ᐊᐃᕕᓕᕆᓂᕐᒧᑦ ᐱᔭᕆᐊᑭᒡᓕᑎᑦᑎᔨᑦ 

ᑲᑎᒪᓚᐅᖅᑐᑦ  − ᐱᒋᐊᕐᓂᖓᓂ ᑭᒡᓕᓯᓂᐊᖅᑎᑦ ᓈᓴᖅᑕᐅᔪᓂᑦ ᖃᐅᔨᔭᐅᔪᑦ ᓴᖅᑭᑕᐅᓚᐅᖅᑐᑦ 

ᐊᒻᒪᓗ ᐅᖃᐅᑕᐅᓪᓗᑎᒃ; ᓯᕗᓪᓕᐅᔾᔭᐅᓯᒪᔪᑦ ᐋᖅᑭᒡᓱᖅᑕᐅᓪᓗᑎᒃ ᒥᐊᓂᖅᓯᓂᕐᒧᑦ ᑐᕌᒐᒃᓴᐅᔪᑦ 

ᐊᒻᒪᓗ ᑎᑭᑕᐅᓇᓱᐊᕐᓂᐊᖅᑐᑦ, ᐅᖃᐅᑕᐅᓪᓗᓂ ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᑎᒍᑦ 

ᐊᐅᓚᑦᑎᔾᔪᑎᑦ ᓴᓇᔾᔪᑎᓄᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᓴᖏᓐᓄᑦ/ᐃᓄᐃᑦ 

ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᒃᓴᖏᓐᓄᑦ, ᐊᒻᒪᓗ ᖃᓄᖅ ᑐᓴᒐᒃᓴᖁᑎᖏᑦ 

(ᐃᓄᐃᑦ ᖃᐅᔨᒪᔭᖓᑦ/ᑭᒡᓕᓯᓂᐊᖅᑎᓪᓗ ᖃᐅᔨᒪᔭᖓᑦ) ᐊᑐᖅᑕᐅᓂᐊᕐᒪᖔᑕ ᐊᐅᓚᑦᑎᔾᔪᑎᓂ; 

 

 ᓯᑎᐱᕆ 2010 ᐊᒻᒪᓗ 2011: DFO ᑭᒡᓕᓯᓂᐊᖅᑎᑦ ᑲᑎᒪᖃᑎᖃᓚᐅᖅᑐᑦ ᓴᓂᕋᔭᖕᒥ 

ᐃᒡᓗᓕᖕᒥᓗ ᐊᖑᓇᓱᒃᑐᓕᕆᔨᒃᑯᖏᓐᓂᒃ ᐅᖃᐅᓯᖃᕐᖢᑎᒃ ᐊᐃᕕᕐᓂᒃ ᓈᓴᐃᓂᕐᒥᒃ  

ᐋᖅᑭᑦᑎᐊᖅᓯᒪᖁᓪᓗᒍ ᓴᓇᒪᓂᕆᓂᐊᖅᑕᖓᑕ ᐋᖅᑭᒡᓯᒪᓂᖓ ᐊᒻᒪᓗ ᓄᓇᓕᐅᔪᑦ 

ᐃᓚᐅᑎᑕᐅᓂᕆᔭᖓᑦ; 

 

 ᕖᕝᕗᐊᕆ  2011 ᓄᓇᓕᖕᓂ ᑐᓴᕋᓱᐊᕐᓂᐅᓚᐅᖅᑐᖅ ᓴᓂᕋᔭᖕᒥ ᐃᒡᓗᓕᖕᒥᓗ: 

ᓯᕗᒧᐊᑦᑎᑦᑎᔾᔪᑕᐅᓗᓂ ᐱᒻᒪᕆᐅᔪᓂᒃ ᒥᐊᓂᖅᓯᔾᔪᑎᓄᑦ ᐱᔾᔪᑕᐅᔪᑦ ᐱᑲᓯᐅᔾᔭᐅᓪᓗᑎᒃ; 

ᕿᒥᕐᕈᓇᒃᑕᐅᓪᓗᑎᒃ ᓄᓇᓐᖑᐊᑐᖃᐅᔪᑦ; ᐊᒻᒪᓗ ᐅᖃᐅᑕᐅᓪᓗᑎᒃ ᖃᖓᑕᓲᒃᑯᑦ ᓈᓴᐃᓂᐅᔪᓂᒃ 

ᐊᒻᒪᓗ ᐱᒋᐊᕐᓂᖓᓂ ᖃᐅᔨᔭᐅᓵᖅᑐᑦ. 

 

 ᕖᕝᕗᐊᕆ 2012: ᐃᒪᕐᒥᐅᑕᓕᕆᔨᒃᑯᑦ ᓯᕗᕐᖓᒍᑦ COSEWIC−ᑯᑦ ᕿᒥᕐᕈᓇᓚᐅᖏᓐᓂᖏᓐᓂ 

ᑲᑎᒪᓂᖃᓚᐅᖅᑐᑦ ᐅᖃᐅᑕᐅᖁᓪᓗᒍ ᐅᓄᑲᓪᓚᒃᑐᑦ ᐊᐃᕕᓕᕆᓂᕐᒧᑦ ᒥᐊᓂᖅᓯᔾᔪᑎᓄᑦ 

ᐱᔾᔪᑕᐅᔪᓂᒃ, ᐱᖃᓯᐅᑎᓪᓗᒋᑦ ᐊᐃᕕᑦ ᓯᐊᒻᒪᒃᑎᖅᓯᒪᓂᕆᔭᖏᑦ, ᓄᒃᑕᕐᓂᕆᔭᖏᑦ, ᐊᒻᒪᓗ 

ᐅᓄᕐᓂᕆᔭᖏᑦ.  ᓯᕗᓪᓕᖅᐹᒥ ᓈᓴᐃᓂᕐᒥᑦ ᖃᐅᔨᔭᐅᔪᑦ ᓯᑯᓯᓛᒥ ᓴᖅᑭᑕᐅᓚᐅᖅᑐᑦ ᑲᑎᒪᔪᓄᑦ.  

ᑭᒡᒐᖅᑐᖅᑎᐅᒧᑦ (ᐊᒻᒪᓗ ᐊᐃᕕᓕᕆᓂᕐᒧᑦ ᐱᔭᕆᐊᑭᒡᓕᑎᑦᑎᔨᑦ ᑲᑎᒪᔨᖏᓐᓄᑦ ᐃᓚᒋᔭᐅᔪᑦ) 

ᓴᓂᕋᔭᖕᒥ ᐊᖑᓇᓱᒃᑐᓕᕆᔨᒃᑯᖏᓐᓂ, ᐃᒡᓗᓕᒃ ᐊᖑᓇᓱᒃᑐᓕᕆᔨᒃᑯᖏᓐᓂ, ᓄᓇᕗᑦ ᑐᓐᖓᕕᒃ 

ᑎᒥᖓᑦ ᐊᒻᒪᓗ ᕿᑭᖅᑖᓗᖕᒥ ᐆᒪᔪᓕᕆᔨᑦ ᑲᑎᒪᔨᖏᑦ ᓇᔫᑎᓚᐅᖅᑐᑦ ᑲᑎᒪᔪᓂ. 

 

 2012- DFO ᐃᒪᕐᒥᐅᑕᓕᕆᔨᒃᑯᑦ ᑭᒡᓕᓯᓂᐊᖅᑎᖏᑦ ᐅᓂᒃᑳᖃᓚᐅᖅᑐᑦ ᓯᕗᓪᓕᖅᐹᒥ 

ᓈᓴᐃᓂᕐᒥᑦ ᖃᐅᔨᔭᐅᔪᓂᑦ ᓴᓂᕋᔭᖕᒥᐅᓄᑦ ᐊᒻᒪᓗ ᐃᒡᓗᓕᖕᒥ ᐊᖑᓇᓱᒃᑐᓕᕆᔨᖏᓐᓄᑦ 

ᖃᕆᑕᐅᔭᒃᑯᑦ ᓱᑲᑦᑐᒃᑯᓪᓗ ᑐᓴᖅᑎᑕᐅᓪᓗᑎᒃ, ᑭᖑᕐᖓᒍᑦ ᐅᖄᓚᐅᑎᒃᑯᑦ ᑲᑎᒪᖃᑎᒋᔭᐅᓪᓗᑎᒃ. 

 

 ᓄᕕᐱᕆ 2013- ᐊᐃᕕᓕᕆᓂᕐᒧᑦ ᐱᔭᕆᐊᑭᒡᓕᑎᑦᑎᔨᑦ ᑲᑎᒪᔨᖏᑕ ᑲᑎᒪᓂᖓᑦ (ᑕᑯᓗᒋᑦ 

ᑲᑎᒪᔾᔪᑎᕕᓂᐅᔪᑦ ᓇᐃᓈᖅᓯᒪᔪᑦ): 

o ᐆᒃᑐᕋᐅᑎᓕᐊᑦ ᒥᐊᓂᖅᓯᔾᔪᑎᓄᑦ ᐸᕐᓇᐅᑎᑦ ᕿᒥᕐᕈᔭᐅᓪᓗᑎᒃ ᐊᒻᒪᓗ ᐅᖃᐅᑕᐅᓪᓗᑎᒃ; 

o ᓄᑖᑦ ᑎᑎᕋᖅᑕᐅᕋᑖᕐᓂᑯᑦ ᑭᒡᓕᓯᓂᐊᖅᑎᑦ ᐅᖃᐅᔾᔨᒋᐊᕈᑎᖏᓐᓄᑦ ᐅᓂᒃᑳᓕᐊᑦ 

ᓇᓗᓇᐃᖅᓯᓯᒪᔪᑦ ᒥᒃᓴᐅᓴᒃᑕᐅᓯᒪᓂᕆᔭᖏᓐᓂᒃ ᐅᓄᕐᓂᖏᓐᓄᑦ ᐊᒻᒪᓗ ᑲᑎᓐᖓᔪᑦ 

ᐆᒪᔪᖅᑕᐅᔪᓐᓇᖅᑐᑦ ᐊᐃᕕᒐᒃᓴᑦ ᑐᓂᔭᐅᓪᓗᑎᒃ, ᕿᒥᕐᕈᔭᐅᓪᓗᑎᒃ, ᐊᒻᒪᓗ 

ᐅᖃᐅᑕᐅᓪᓗᑎᒃ; 

o ᐅᖃᐅᑕᐅᓪᓗᑎᒃ ᐃᑭᓕᖅᓯᓂᕐᒧᑦ ᐊᒻᒪᓗ ᐊᓯᐅᔨᔭᐅᔪᓄᑦ ᐅᓄᕐᓂᕆᔭᖏᑦ; 

o ᐃᒪᕐᒥᐅᑕᓕᕆᔨᒃᑯᑦ ᑐᓂᓯᓚᐅᖅᑐᑦ ᐊᑐᓕᖁᔭᓕᐊᖏᓐᓂᒃ ᓄᖑᑦᑎᕙᓪᓕᐊᖏᓪᓗᑎᒃ 

ᐆᒪᔪᖅᑕᐅᔪᓐᓇᖅᑐᑦ ᐅᓄᕐᓂᕆᔭᖏᓐᓂᒃ; 

o ᐅᖃᐅᑕᐅᓪᓗᑎᒃ ᖃᓄᖅ ᑭᒡᓕᓯᓂᐊᖅᑎᓄᑦ ᖃᐅᔨᓴᕈᑕᐅᔪᑦ ᐊᑐᖅᑕᐅᒐᔭᕐᒪᖔᑕ 

ᐊᑐᓕᖁᔭᓕᐅᖅᑎᓪᓗᒋᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖏᓐᓂᒃ ᐆᒪᔪᓕᕆᔨᕐᔪᐊᑦ 

ᑲᑎᒪᔨᖏᓐᓄᑦ ᓴᓇᔭᐅᓂᐊᕐᒪᑕ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ/ᐃᓄᐃᑦ 

ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᒃᓴᖏᑦ; 

o ᐅᖃᐅᑕᐅᓪᓗᑎᒃ ᓄᓇᕗᒥ ᓄᓇᑖᕈᑎᓄᑦ ᐊᖏᕈᑎᓂ ᐃᓱᒪᓕᐅᕐᓂᕐᒧᑦ 

ᐃᖏᕐᕋᓂᐅᔭᕆᐊᖃᖅᑐᖅ ᐊᒻᒪᓗ ᐱᒻᒪᕆᐅᓂᖓᓂᒃ ᑐᓂᔭᐅᖃᑦᑕᕆᐊᖃᕐᓂᖏᑦ 

ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐱᐅᓂᖅᐹᓂᒃ ᐊᑐᐃᓐᓇᐅᔪᓂᒃ ᑐᓴᒐᒃᓴᓂᒃ (ᐃᓄᐃᑦ 

ᖃᐅᔨᒪᓂᕆᔭᖏᓐᓂᒃ/ᑭᒡᓕᓯᓂᐊᖅᑎᑦ ᖃᐅᔨᒪᓂᕆᔭᖏᓐᓂᒃ); 

o ᐊᖏᖃᑎᖃᕐᖢᑎᒃ ᑕᑯᓐᓇᖃᑦᑕᐅᑎᓗᑎᒃ ᓄᓇᓕᖕᓂᑦ ᑐᓴᕋᓱᐊᕿᐊᖃᕐᓂᖏᓐᓂᒃ 

ᐅᐱᕐᖔᖓᓂ 2014. 

 

 ᒪᐃ 2014- ᓄᓇᓕᖕᓂ ᑲᑎᒪᖃᑦᑕᓚᐅᖅᑐᑦ ᐃᒡᓗᓕᖕᒥ ᓴᓂᕋᔭᖕᒥᓗ ᑲᑎᒪᖃᑎᒋᔭᐅᓪᓗᑎᒃ 

ᓄᓇᓕᖕᓂ ᐊᖑᓇᓱᒃᑐᓕᕆᔨᑦ ᑎᒥᖏᑦ. 

o ᕿᒥᕐᕈᔭᐅᓪᓗᓂ ᑐᒃᓯᕋᐅᑎᓄᑦ ᐊᓯᔾᔨᖅᑕᐅᔪᑦ ᐊᐃᕕᑦ ᒥᐊᓂᕆᔭᐅᓂᖏᓐᓄᑦ 

ᐊᐅᓚᑦᑎᔾᔪᑎᑦ, ᐱᖃᓯᐅᑎᓪᓗᒋᑦ ᒥᐊᓂᖅᓯᔾᔪᑎᑦ ᐊᒡᒍᖅᑐᖅᓯᒪᐅᕐᓂᖓᑕ ᑭᒡᓕᖏᑦ; 

ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖏᓐᓄᑦ ᐊᑐᓕᖁᔭᓕᐊᑦ; ᐃᑭᓕᖅᑕᐅᔪᕗᑦ 

ᐊᓯᐅᔨᔭᐅᔪᓄᓪᓗ ᐅᓄᕐᓂᐅᔪᑦ; ᑐᓂᔭᐅᓂᖏᑦ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ 

ᐆᒪᔪᕈᓐᓇᖅᑕᖏᑕ ᑭᒡᓕᒃᓴᖏᑦ; ᐊᐃᕕᒐᒃᓴᓄᑦ ᓂᕕᖓᑖᑦ; ᐊᒻᒪᓗ 

ᐅᓂᒃᑳᓕᐅᖃᑦᑕᕆᐊᖃᕐᓂᖅ ᐊᒻᒪ ᓇᑦᑎᖅᓱᐃᓂᕐᒧᑦ ᒪᓕᒐᐃᑦ.  ᑕᑯᓗᖏᑦ ᓄᓇᓕᖕᓂ 

ᑐᓴᕋᓱᐊᕐᓂᕐᒧᑦ ᑎᑎᖅᑲᖁᑎᒋᔭᐅᔪᑦ ᐊᑕᖏᕐᓗᒋᑦ ᑕᑯᔪᒪᓐᓂᕈᕕᒋᑦ ᑎᑎᕋᖅᓯᒪᔪᑦ. 

 

ᑎᑎᖅᑲᓂᒃ ᑐᓂᓯᔪᖅ: 

 

ᐆᒪᔪᓂᒃ ᒥᐊᓂᖅᓯᓂᕐᒧᑦ ᐱᓕᕆᕕᒃ 

ᕿᑎᐊᓄᑦ ᑲᓇᑕᐅᑉ & ᐅᑭᐅᖅᑕᖅᑐᒥᐅᓄᓪᓗ 

ᐃᖃᓗᓕᕆᔨᒃᑯᑦ ᐊᒻᒪ ᐃᒪᕐᒥᐅᓯᕆᔨᒃᑯᑦ ᑲᓇᑕᒥ 

ᐅᓪᓗᐊ: ᒫᔾᔨ  09, 2015 

ᓯᑯᓯᓛᒥ ᐊᐃᕕᓕᕆᓂᕐᒧᑦ ᐱᔭᕆᐊᑭᒡᓕᑎᑦᑎᔨᑦ ᑲᑎᒪᔨᖏᑦ 

ᑲᑎᒪᔾᔪᑎᕕᓂᑦ, ᓄᕕᐱᕆ 6-7, 2013 

ᐃᖃᓗᐃᑦ, ᓄᓇᕗᑦ 

 

ᑲᑎᒪᖃᑕᐅᔪᑦ: 

ᔪᓱᐊ ᖃᓐᖑᖅ − ᕿᑭᖅᑖᓗᒃ ᐅᒪᔪᓕᕆᔨᑦ ᑲᑎᒪᔨᖏᑦ − ᐱᔭᕆᐊᑭᒡᓕᑎᑦᑎᔨᑦ ᑲᑎᒪᔨᖏᓐᓄᑦ ᐃᒃᓯᕙᐅᑕᐅᖃᑕᖅ 

ᐋᓕᓴᓐ ᒪᒃᕖ − ᐃᒪᕐᒥᐅᑕᓕᕆᔨᒃᑯᑦ ᐃᖃᓗᓕᕆᔨ − ᐱᔭᕆᐊᑭᒡᓕᑎᑦᑎᔨᑦ ᑲᑎᒪᔨᖏᓐᓄᑦ ᐃᒃᓯᕙᐅᑕᐅᖃᑕᖅ 

ᑕᐃᕕᑦ ᐃᕐᖓᐅᑦ − ᐃᒡᓗᓕᒃ ᐊᖑᓇᓱᒃᑐᓕᕆᔨᒃᑯᑦ 

ᐲᑕ ᓯᐊᑯᓗᒃ − ᓴᓂᕋᔭᒃ ᐊᖑᓇᓱᒃᑐᓕᕆᔨᒃᑯᑦ 

ᑳᓚ ᓕᑐ − ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

ᓰᓚ ᐅᓛᔪ− ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

ᐹᐅᓪ ᐃᕐᖓᐅᑦ − ᓄᓇᕗᑦ ᑐᓐᖓᕕᒃ ᑎᒥᖓᑦ 

ᕇᑦᓱᑦ ᒧᐊ − ᐃᒪᕐᒥᐅᑕᓕᕆᔨᒃᑯᑦ ᐃᖃᓗᓕᕆᔨᖓᑦ 

ᑯᕇᔅ ᓗᐃᔅ − ᐃᒪᕐᒥᐅᑕᓕᕆᔨᒃᑯᑦ ᐃᖃᓗᓕᕆᔨᖓᑦ 

ᔨᓇ ᖃᔮᕐᔪᐊᖅ − ᐃᒪᕐᒥᐅᑕᓕᕆᔨᒃᑯᑦ 

ᕌᑉ ᓯᑐᕌᑦ − ᐃᒪᕐᒥᐅᑕᓕᕆᔨᒃᑯᑦ ᑭᒡᓕᓯᓂᐊᖅᑎᖓᑦ (ᐅᓪᓗᕐᒥ ᓯᕗᓪᓕᖅᐹᒥ ᐃᓚᖓᓂ ᐅᖄᓚᐅᑎᒃᑯᑦ ᐃᓚᐅᔪᖅ) 

 

1. ᑐᒃᓯᐊᕐᓂᕐᒧᑦ ᒪᑐᐃᖅᓯᔪᖅ − ᑕᐃᕕᑦ ᐃᕐᖓᐅᑦ 

2. ᑭᓇᒃᑰᓂᖏᓐᓂᒃ ᓇᓗᓇᐃᖅᓯᔪᖅ − ᐋᓕᓴᓐ ᒪᒃᕖ 

3. ᑭᖑᓂᑦᑎᓐᓂ ᐊᑐᖅᑕᐅᓚᐅᖅᑐᑦ ᐱᔭᕆᐊᑭᒡᓕᑎᑦᑎᔨᑦ ᑲᑎᒪᔨᖏᑕ 

 ᓴᖅᑭᑕᐅᓯᒪᔪᑦ ᓴᓇᖁᓪᓗᒋᑦ ᒥᐊᓂᖅᓯᔾᔪᑎᒃᓴᑦ ᐸᕐᓇᐅᑎᖏᓐᓂᒃ ᐊᐃᕕᕐᓄᑦ ᓄᓇᕗᑦ ᐃᓗᐊᓂ 

ᓇᑭᓐᖓᔭᐅᖕᒪᖔᑕ ᓇᓗᓇᐃᖅᑕᐅᓯᒪᓂᖏᓐᓄᑦ ᑐᓴᒐᒃᓴᖃᕐᓗᑎᒃ. 

 ᐊᓯᔾᔨᖅᑕᐅᔪᑦ ᐃᒪᕐᒥᐅᑕᓕᕆᔨᒃᑯᑦ ᑲᑎᒪᔨᐅᑎᑕᖏᑦ ᐱᔭᕆᐊᑭᒡᓕᑎᑦᑎᔨᑦ ᑲᑎᒪᔨᖏᓐᓄᑦ: ᐊᒫᓐᑕ 

ᑭᐅᕆ ᑭᖑᕝᕕᖅᑕᐅᓯᒪᓕᖅᑐᖅ ᕆᑦᓱᑦ ᒧᐊᒧᑦ; ᕌᑉ ᓯᑐᕋᑦ ᐊᒻᒪ ᔭᐃᓴᓐ ᕼᐅᓪᒪᑕᓐ 

ᑭᒡᓕᓯᓂᐊᖅᑎᒃᑯᓐᓂᓐᖔᖅᓯᒪᔪᑦ ᓄᖅᑲᖅᓯᒪᓕᕐᒪᑕ/ᐊᓯᐊᓂᒡᓗ ᐃᖅᑲᓇᐃᔮᒥᒃ ᑎᒍᓯᓯᒪᓕᖅᑐᑦ. 

 ᐊᑕᐅᓯᐊᖅ ᑲᑎᒪᓚᐅᖅᑐᑦ ᐊᕐᕌᒍᐊᓂ 2007; ᐊᑕᐅᓯᐊᖅ ᑲᑎᒪᓚᐅᖅᑐᑦ ᐊᕐᕌᒍᐊᓂ 2009; ᒪᕐᕈᐊᖅᑎ 

ᑲᑎᒪᓚᐅᖅᑐᑦ ᐊᕐᕌᒍᐊᓂ 2010; ᓄᓇᓕᖕᓄᑦ ᑐᓴᕋᓱᐊᕐᓂᖃᓚᐅᖅᑐᑦ ᐊᕐᕌᒍᐊᓂ 2011. 

 ᑕᐃᒪᓐᖓᓂᑦ 2007−ᒥᓂᑦ, ᐱᔭᕆᐊᑭᒡᓕᑎᑦᑎᔨᑦ ᑲᑎᒪᔨᖏᑦ ᐅᖃᐅᓯᖃᖃᑦᑕᖅᓯᒪᕗᑦ ᐱᓪᓗᐊᑕᐅᔪᓂᒃ 

ᐊᒃᑐᐃᓂᖃᖅᑐᓂᒃ ᐊᐃᕕᑦ ᓇᔪᒐᖏᓐᓂᒃ ᐊᒻᒪ ᒥᐊᓂᕆᔭᐅᔾᔪᑎᖏᓐᓄᑦ.  ᐱᔭᕆᐊᑭᒡᓕᑎᑦᑎᔨᑦ 

ᑲᑎᒪᔨᖏᑦ ᐃᓚᐅᑎᑦᑎᖃᑦᑕᖅᓯᒪᔪᑦ ᐃᓐᓇᕐᓂᒃ, ᓄᓇᓕᖕᓂ ᐊᖑᓇᓱᒃᑐᓂᒃ ᐊᒻᒪ ᐱᓕᕆᔨᐅᔪᓂᒃ.  

ᓄᓇᓐᖑᐊᑦ ᓇᓗᓇᐃᖅᑎᕆᓯᒪᔪᑦ ᐱᒻᒪᕆᐅᓂᖏᓐᓂᒃ ᐊᐃᕕᑦ ᓇᔪᒐᖏᑦ ᓯᑯᓯᓛᒥ 

ᑎᑎᕋᖅᑕᐅᓯᒪᓕᖅᑐᑦ. 

 ᒥᐊᓂᖅᓯᔾᔪᑎᓄᑦ ᐱᔾᔪᑎᐅᔪᑦ ᓇᓗᓇᐃᖅᑕᐅᓯᒪᒧᑦ ᐃᓗᐊᓂ ᐆᒃᑐᕋᐅᑎᓕᐊᑦ ᒥᐊᓂᖅᓯᔾᔪᑎᑦ 

ᐸᕐᓇᐅᑎᖏᓐᓂ ᐃᑲᔪᖅᑐᐃᓚᐅᖅᑐᖅ ᓄᓇᓕᖕᓂ ᑐᓴᕋᓱᐊᕐᓂᕐᒥᒃ, ᐱᒻᒪᕆᐅᓂᖅᐹᖑᓪᓗᑎᒃ 

ᐱᔾᔪᑎᒋᔭᐅᔪᑦ ᐅᒥᐊᕐᔪᐊᑦ ᐊᖅᑯᓵᖃᑦᑕᕐᓂᐊᖅᑕᖏᑦ, ᐅᔭᕋᖕᓂᐊᖅᑎᑦ ᐱᕙᓪᓕᐊᑎᑕᐅᓂᖏᑦ, ᐊᒻᒪ 

ᐊᒃᑐᐃᓂᕆᔭᖏᑦ ᐳᓚᕋᑎᑦ (ᐅᓪᓕᕕᖏᓐᓂᒃ ᐊᐃᕕᑦ ᐸᒡᕕᓴᒃᑕᐅᓪᓗᑎᒃ). 

 

 

4. ᑲᑎᒪᓂᐅᑉ ᐱᔾᔪᑎᖓ 

 ᕿᒥᕐᕈᖁᓪᓗᒋᑦ ᑭᒡᓕᓕᓯᓂᐊᖅᑎᑦ ᐅᖃᐅᔾᔨᒋᐊᕈᑎᒋᔭᖏᑦ ᒫᓐᓇᕐᓂᓴᐃᑦ 

 ᕿᒥᕐᕈᓗᑎᒃ ᐆᒃᑐᕋᐅᑎᓕᐊᓂᒃ ᒥᐊᓂᖅᓯᔾᔪᑎᓄᑦ ᐸᕐᓇᐅᑎᓂᒃ 

 ᓇᓗᓇᐃᖅᑕᐅᓗᑎᒃ ᑭᖑᓪᓕᕐᒥ ᖃᓄᐃᓕᐅᕆᐊᖃᕐᒪᖔᑕ ᐊᒻᒪ ᖃᖓᒃᑯᑦ ᐱᔭᕇᕐᕕᒃᓴᖃᕐᒪᖔᑕ 

 

5. ᑲᑎᒪᓂᖅ 

 ᐃᒡᓗᓕᒃ − ᐊᐃᕕᑦ ᓂᕿᖓ ᓂᕿᒋᔭᐅᓯᒪᓕᖅᑐᖅ ᐊᑯᓂᒻᒪᕆᐊᓗᒃ; ᐱᔭᕐᓂᖏᒻᒪᑦ ᐱᔭᕆᐊᒃᓴᖅ 

ᐊᖑᓇᓱᒃᑎᑦ ᐅᓂᒃᑳᓕᐊᖏᓐᓂᒃ, ᐃᓚᖏᑦ ᐊᖑᓇᓱᒃᑎᑦ ᐅᖃᕈᒪᕙᖏᒻᒪᑕ ᐊᖑᔭᖏᓐᓂᒃ 

ᐱᐅᓱᕆᕙᓚᑦᑎᔪᒪᓐᖏᒧᑦ; ᐊᖑᓇᓱᒃᑎᑦ ᐅᓂᒃᑳᖏᓐᓂᒃ ᐱᑕᖃᓚᐅᖅᑐᖅ ᐊᔾᔨᓐᖑᐊᖃᐅᕐᖢᑎᒃ 

ᐱᐅᔪᓂᒃ − ᐱᐅᓂᖅᓴᓂᒃ ᒫᓐᓇᐅᔪᖅ ᐊᖑᔭᐅᔪᑦ ᐅᓂᒃᑳᓕᐊᖏᑕ ᐅᖃᓕᒫᒐᖏᓐᓂᑦ; 

ᐃᓱᒫᓗᒍᑕᐅᓪᓗᑎᒃ ᐊᐃᕕᖅᑕᐅᔪᒃᓴᑦ ᑭᒡᓕᓕᐅᖅᑕᐅᓂᖏᓐᓄᑦ − ᐊᑭᓴᖅᑑᑎᖃᑦᑕᕋᔭᕐᒪᑕ ᐊᖑᓇᓱᒃᑎᑦ 

ᐊᐃᕙᖅᑳᕋᓱᐊᕐᓗᑎᒃ, ᐊᐃᕝᕙᒐᓱᐊᖅᐸᖏᑦᑐᓪᓘᓐᓃᑦ ᑕᐃᒪᐃᓕᕐᓂᐊᕐᒪᑕ, ᐊᒻᒪ ᑐᐊᕕᓕᕐᓗᑎᒃ 

ᓄᖑᑕᐅᓇᓱᒡᓗᓂ ᑰᑕᐅᔪᑦ; ᕿᓂᖅᑐᑦ ᖃᓄᐃᓕᔭᐅᒃᑲᓐᓂᖁᔭᐅᖕᒪᖔᑦ ᓄᓇᓕᖕᓂ 

ᐊᖑᓇᓱᒃᑐᓕᕆᔨᒃᑯᓐᓄᑦ ᐃᓚᒋᔭᐅᔪᓄᑦ ᑰᑕᖃᖅᑎᑦᑎᓂᖅ ᐱᐅᒐᓗᐊᕐᒪᖔᑦ;  ᐃᓚᖏᑦ ᐊᐃᕕᕐᓄᑦ 

ᐅᓪᓕᕕᐅᕙᓚᐅᖅᓯᒪᔪᑦ ᕿᒪᒃᑕᐅᑐᐃᓐᓇᖅᓯᒪᓂᑯᑦ ᐅᑎᕐᕕᐅᓯᒪᓕᖅᑐᑦ, ᐊᓯᖏᑦ ᕿᒪᒃᑕᐅᓪᓗᑎᒃ; 

ᐃᓄᐃᑦ ᖃᐅᔨᒪᔭᑐᖃᖏᑦ ᐱᖃᓯᐅᔾᔭᐅᓕᕆᐊᖃᖅᑐᑦ ᐃᓘᓐᓇᖏᓐᓄᑦ ᒥᐊᓂᖅᓯᔾᔪᑎᓄᑦ 

ᐃᓱᒪᓕᐅᕈᑎᒃᓴᓄᑦ; ᑕᑯᕚᒃᓴᓂᒃ ᐊᖑᓇᓱᒃᑎᑦᓯᓂᖅ ᐃᖅᑲᓇᐃᔭᖅᑎᑦᑎᔪᓐᓇᕐᒪᑦ; ᑕᒪᓐᓇ 

ᑲᒪᒋᔭᐅᑦᑎᐊᕆᐊᓕᒃ ᓇᐅᑦᑎᖅᓱᑎᖃᑦᑎᐊᕐᓗᑎᒃ ᒪᓕᒐᐃᑦ ᒪᓕᒃᑕᐅᖁᓪᓗᒋᑦ − ᐅᒪᔪᕐᓂᐊᖅᑎᑦ 

ᐃᖅᑲᓇᐃᔭᖅᑎᐅᔪᑦ ᖃᐅᔨᒪᔭᕆᐊᖃᖅᑐᑦ ᑕᒪᑐᒧᖓ ᐱᔾᔪᑎᐅᔪᒧᑦ, ᓲᕐᓗ ᑐᒑᖏᑦ ᐱᓯᒪᔭᐅᓂᖏᑦ ᐊᒻᒪ 

ᓂᕿᖓ ᐃᓄᖕᓄᑦ ᑐᓂᔭᐅᓂᖓ; ᓄᓇᓕᐅᔪᑦ ᓇᓗᓇᐃᖅᓯᓯᒪᖏᑦᑎᐊᖅᑐᑦ ᐃᓱᒫᓗᒍᑎᖃᕐᒪᖔᑕ 

ᐊᐃᕕᑦ ᐅᓄᕐᓂᕆᔭᖏᓐᓄᑦ.  

 ᓴᓂᕋᔭᖕᒥ − ᐊᐃᕕᑦ ᐅᓪᓕᕕᖏᓐᓄᐊᖃᑦᑕᖅᑐᑦ ᓯᑯᓚᐅᖅᑎᓐᓇᒍ ᐃᓱᐸᓗᐊᓂ ᐋᒡᒌᓯᐅᑉ. ᐊᒻᒪ 

ᓄᒃᑕᕋᓕᕐᖢᑎᒃ ᐅᑎᖅᑕᕋᕐᖢᑎᒃ. 

 ᐃᖃᐅᑕᐅᓚᐅᖅᑐᑦ ᐊᑭᐅᖅᑐᒧᑦ ᖃᐅᔨᓴᐅᑎ ᐃᓕᔭᐅᓚᐅᖅᓯᒪᔪᑦ ᓯᑯᓯᓛᑉ ᐃᖅᑲᖓᓄᑦ ᐅᒥᐊᕐᔪᐊᑉ 

ᐊᖅᑯᑎᒃᓴᖓᓄᑦ ᐊᓯᐅᔾᔭᐃᒃᑯᑕᐅᓂᐊᕐᒪᑕ ᐊᒻᒪ/ᐅᕝᕙᓗ ᓂᕐᔪᑎᓂᒃ ᕿᒫᑎᑦᑎᓕᕐᒪᑕ − ᕋ. ᓯᑐᕋᑦ 

ᑕᒪᒃᑯᓂᖓ ᐊᐱᖅᑯᑎᖃᕐᓂᐊᖅᑐᖅ ᐊᒻᒪ ᑭᐅᖃᑦᑕᕐᓗᓂ ᐱᔭᕆᐊᑭᒡᓕᑎᑦᑎᔨᑦ ᑲᑎᒪᔨᖏᓐᓄᑦ 

 

6. ᐊᐱᑯᑦ ᒥᐊᓂᕆᔭᐅᓂᖏᓐᓄᑦ ᐃᓱᒪᓕᐅᕈᑎᑦ 

 ᐅᓄᖅᓯᕙᓪᓕᐊᔪᑦ ᑲᓇᑕᒥᐅᑕᑦ ᐊᒻᒪ ᓄᓇᖅᑲᑎᒋᓐᖏᑕᕗᑦ ᑐᓴᕈᒪᔪᑦ ᖃᓄᖅ ᐊᐃᕕᕋᓱᐊᖃᑦᑕᕐᓂᖅ 

ᒥᐊᓂᕆᔭᐅᔾᔪᑎᖃᕐᒪᖔᑦ 

 ᓴᓐᖓᒃᑎᒋᐊᕆᐊᖃᖅᑐᑦ ᐊᐃᕕᓕᕆᓂᕐᒧᑦ ᒥᐊᓂᖅᓯᔾᔪᑎᑦ ᒪᓕᒃᑕᐅᓗᑎᒃ ᓄᓇᕗᒥ ᓄᓇᑖᕈᑎᓄᑦ 

ᐊᖏᕈᑎᑦ 

 ᓴᓇᔭᐅᓗᑎᒃ ᑲᑎᓐᖓᔪᑦ ᐅᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖏᑦ/ᐃᓄᐃᑦ ᓂᕿᒃᓴᕆᓂᐊᕐᓗᒋᑦ 

ᐅᒪᔪᕈᓐᓇᖅᑕᖏᑕ ᑭᒡᓕᒃᓴᖏᑦ 

 ᐃᓚᐅᓂᖅᓴᐅᑎᑕᐅᓕᕐᓗᑎᒃ ᐱᓕᕆᐊᒃᓴᓄᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ 

ᑲᑎᒪᔨᖏᑦ/ᐊᒡᒍᖅᑐᖅᓯᒪᓂᕐᒥ ᐅᒪᔪᓕᕆᔨᑦ ᑎᒥᖁᑎᖏᑦ 

 ᐱᖃᓯᐅᔾᔭᐅᓗᑎᒃ ᐱᐅᓂᖅᐹᖑᔪᑦ ᑐᓴᒐᒃᓴᑦ ᐱᓯᒪᔭᐅᔪᑦ 

 ᑲᔪᓯᓗᓂ ᓂᐅᕐᕈᑎᖃᖃᑦᑕᕐᓂᖅ ᐊᐃᕕᑦ ᑭᓱᑯᑦᑎᕕᓂᖏᓐᓂᒃ ᑲᓇᑕᒥ ᑕᒪᓐᓇᓗ 

ᓇᓗᓇᐃᖅᑕᐅᓚᐅᖅᑐᖅ ᐱᒻᒪᕆᐅᓂᕋᖅᑕᐅᓪᓗᓂ 

 

 ᑐᒃᓯᕋᐅᑎᓕᐅᑐᐃᓐᓇᕆᐊᖃᕐᓂᖏᑦ ᐊᒥᐊᓕᒃᑲᒥᐅᑦ ᐊᐃᕕᕐᓂᒃ ᑎᑎᕋᖅᑕᐅᒪᕕᖕᒧᑦ ᐃᓕᓯᔪᒪᓪᓗᑎᒃ 

ᖁᕝᕙᓯᖕᓂᖅᓴᒧᑦ ᐅᐃᒍᖓ II−ᒧᑦ ᐊᖏᖃᑎᒌᒍᑎᑎᒍᑦ ᓄᓇᕐᔪᐊᕐᒥ ᓂᐅᕐᕈᑎᖃᕐᓂᕐᒧᑦ 

ᓄᖑᓐᓂᐊᖅᑐᒋᔭᐅᓕᖅᑐᓂᒃ ᓂᕐᔪᑎᓂᒃ ᑕᒪᓐᓇ ᐅᖃᐅᑕᐅᓚᐅᖅᑐᖅ. 

ᐃᒡᓗᓕᒃ ᐃᓱᒫᓗᒍᑎᖃᖅᑐᖅ ᑎᒥᐅᔪᓂᒃ ᓯᓚᖅᑲᑎᑦᑎᓐᓂᑦ ᐃᓱᒪᓕᐅᕈᔾᔭᐅᖃᑦᑕᓕᕋᑦᑕ. 

i. ᐊᕐᕌᒍᐊᓂ 2009 ᐊᒻᒪ 2012, ᐊᒥᐊᓕᒃᑲᒥᐅᑦ ᐃᓱᒪᒃᓴᖅᓯᐅᕈᑎᖃᓚᐅᖅᑐᑦ ᑐᓂᓯᔪᒪᓪᓗᑎᒃ 

ᑐᒃᓯᕋᐅᑎᒥᒃ ᑎᑎᕋᖅᑕᐅᒪᕕᖕᒧᑦ ᐃᓕᔭᐅᔪᒪᓪᓗᑎᒃ ᖁᕝᕙᓯᖕᓂᖅᓴᒧᑦ ᐅᐃᒍᐊ II−ᒧᑦ 

ᐊᖏᖃᑎᒌᒍᑎᑎᒍᑦ ᓄᓇᕐᔪᐊᕐᒥ ᓂᐅᕐᕈᑎᖃᕐᓂᕐᒧᑦ ᓄᖑᓐᓂᐊᖅᑐᒋᔭᐅᓕᖅᑐᓂᒃ ᓂᕐᔪᑎᓂᒃ. 

ᑕᐃᒪᓕ ᐃᓕᔭᐅᒃᐸᑦ ᑎᑎᕋᖅᑕᐅᒪᕕᖓᓄᑦ II-ᒧᑦ, ᑲᓇᑕᐅᑉ ᒐᕙᒪᒃᑯᖏᑦ 

ᑐᓂᓯᔭᕆᐊᖃᓕᕋᔭᖅᑐᑦ ᖃᐅᔨᓴᐃᔾᔪᑎᕕᓂᕐᓂᒃ ᓂᐅᕐᕈᑕᐅᒐᓗᐊᕈᑎᒃ 

ᓄᖑᑉᐸᓪᓕᐊᓂᐊᖏᒃᑲᓗᐊᕐᒪᖔᑕ ᓯᕗᕐᖓᒍᑦ ᑲᓇᑕᐅᑉ ᓯᓚᑖᓄᑦ ᐊᐃᕕᑦ ᑭᓱᑯᑦᑎᕕᓂᖏᑦ 

ᓂᐅᕐᕈᑕᐅᓚᐅᖅᑳᖅᑎᓐᓇᒋᑦ ᑲᓇᑕᐅᑉ ᓯᓚᑖᓄᑦ.  ᖃᐅᔨᓴᐃᔾᔪᑎᓂᑦ ᓂᐅᕐᕈᑕᐅᔪᓐᓇᕐᒪᖔᑕ 

ᖃᐅᔨᔭᐅᔪᑦ ᒐᕙᒪᒃᑯᓐᓂᒃ ᐅᖃᕆᐊᖃᖅᑎᑦᑎᕗᑦ ᐃᒪᓐᓇ ᑲᓇᑕᐅᑉ ᓯᓚᑖᓄᑦ 

ᐊᐅᓪᓚᖅᑎᑕᐅᒐᓗᐊᖅᐸᑕ ᐃᓄᐃᓴᒡᓕᕙᓪᓕᐊᑎᑦᑎᓂᐊᖏᑦᑐᖅ ᐊᐃᕕᑦ ᐅᓄᕐᓂᒋᔭᖏᓐᓂᒃ.  

ᑐᓴᒐᒃᓴᑦ ᐊᐱᑯᑦ ᐅᓄᕐᓂᖏᓐᓂᒃ ᐊᒻᒪ ᓄᖑᑉᐸᓪᓕᐊᖏᓪᓗᑎᒃ ᐊᐃᕕᕋᓱᖃᑦᑕᕐᓂᖅ 

ᐅᓄᕐᓂᖏᑦ ᐱᔭᐅᓗᑎᒃ ᕿᒥᕐᕈᓂᕐᒥᑦ.  ᐊᒥᐊᓕᒃᑲᒥᐅᑦ 

ᐃᓱᒪᒃᓴᖅᓯᐅᕈᑎᖃᒃᑲᓐᓂᕐᓂᐊᖅᐸᓪᓚᐃᔪᑦ ᐃᓕᔭᐅᖁᓪᓗᒋᑦ ᐊᐃᕕᑦ ᖁᕝᕙᓯᖕᓂᖅᓴᒧᑦ 

ᑎᑎᕋᖅᑕᐅᒪᕕᖕᒧᑦ ᑲᑎᒪᓂᖃᓕᖅᐸᑕ ᐊᖏᖃᑎᒌᒍᑎᑎᒍᑦ ᓄᓇᕐᔪᐊᕐᒥ ᓂᐅᕐᕈᑎᖃᕐᓂᕐᒧᑦ 

ᓄᖑᓐᓂᐊᖅᑐᒋᔭᐅᓕᖅᑐᓂᒃ ᓂᕐᔪᑎᓂᒃ ᑲᑎᒪᔨᖏᑦ  (ᒫᔾᔨ2016). 

ii. ᑲᑎᒪᔨᕋᓛᑦ ᓂᕐᔪᑎᑦ ᓄᖑᓐᓂᐊᖅᑐᒋᔭᐅᓕᖅᑐᑦ ᑲᓇᑕᒥ ᕿᒥᕐᕈᓇᒃᑲᓐᓂᖅᑐᖅ ᐊᑦᓛᓐᑎᒃ 

ᐊᐃᕕᖏᓐᓂᒃ - ᓄᑖᖅ ᕿᒥᕐᕈᓇᒍᑎᒋᔭᐅᓂᐊᖅᑐᖅ ᓄᕕᐱᕆ 2014-ᒥ; ᒫᓐᓇᐅᔪᖅ ᐊᐃᕕᑦ 

ᐃᓕᔭᐅᓯᒪᕗᑦ ᐱᑐᐃᓐᓇᐅᖏᑦᑐᒃᑯᑦ ᐃᓱᒫᓗᒍᑕᐅᔪᑦ ᐊᑖᒍᑦ. 

 ᒪᕐᕉᒃ ᐱᑕᖃᖏᑦᑐᑦ ᐅᑯᐊ; ᑎᑎᕋᖅᓯᒪᔪᑦ ᒥᐊᓂᖅᓯᔾᔪᑎᓄᑦ ᐸᕐᓇᐅᑎᑦ ᐊᒻᒪ ᓄᖑᑦᓯᕙᓪᓕᐊᖏᓪᓗᑎᒃ 

ᐊᐃᕕᖅᑕᐅᔪᓐᓇᖅᑐᑦ ᑭᒡᓕᖏᑦ 

 ᐅᖃᐅᑕᐅᓯᒪᔪᑦ ᒥᐊᓂᖅᓯᔾᔪᑎᑦ ᐋᖅᑭᒡᓯᒪᓂᖏᓐᓄᑦ; ᐃᒪᕐᒥᐅᑕᑦ ᒪᓕᒐᖏᑦ, ᓄᓇᕗᒥ ᓄᓇᑖᖁᑎᓄᑦ 

ᐊᖏᖃᑎᒌᒍᑎᑦ. 

 

7. ᒫᓐᓇᕋᑕᖑᓚᐅᖅᑐᖅ ᑭᒡᓕᓯᓂᐊᖅᑎᓂᑦ ᐅᖃᐅᔾᔨᒋᐊᕈᑦ 

 ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐱᔪᒪᓚᐅᕐᒪᑕ ᑐᓴᖓᒃᓴᓂᒃ ᐊᑐᖅᑕᐅᓂᐊᖅᑐᓂᒃ ᓴᓇᔾᔪᑕᐅᓗᑎᒃ 

ᑲᑎᓐᖓᔪᑦ ᐅᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖏᓐᓂᒃ ᐊᒻᒪ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐅᒪᔪᕈᓐᓇᖅᑕᖏᑕ 

ᑭᒡᓕᒃᓴᖏᓐᓂᒃ ᐊᐃᕕᒐᒃᓴᓄᑦ ᓄᓇᕗᑦ ᐃᓗᐊᓂ. 

 ᐊᒃᑐᐊᓂᖃᖅᑐᑦ ᓈᓴᐅᑎᖓᓄᑦ 5.6.25 ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᓄᑦ. 

 ᓯᕗᕐᖓᒍᑦ ᑐᓂᓯᓚᐅᖅᑐᑦ ᐊᔾᔨᖏᓐᓂᒃ ᑎᑎᕋᖅᑕᐅᕋᑖᕐᓂᑯᓂᒃ ᑭᒡᓕᓯᓂᐊᖅᑎᒃᑯᑦ 

ᐅᖃᐅᔾᔨᖏᐊᕈᑎᖏᓐᓂᒃ ᐱᔭᕆᐊᑭᒡᓕᑎᑦᔨᑦ ᑲᑎᒪᔨᖏᓐᓄᑦ, ᓄᓇᕗᑦ ᑐᓐᖓᕕᒃ ᑎᒥᖓᓐᓄᑦ ᐊᒻᒪ 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᓯᕗᕐᖓᒍᑦ ᑲᑎᒪᓂᐅᑉ. 

 ᑐᓐᖓᕕᒋᓪᓗᒋᑦ ᓈᓴᖅᑕᐅᖃᑦᑕᖅᓯᒪᔪᑦ ᐃᒪᕐᒥᐅᑕᓕᕆᔨᒃᑯᓐᓄᑦ, ᐅᓄᕐᓂᖏᓐᓄᑦ ᒥᒃᓴᐅᓴᒃᑕᐅᓯᒪᔪᑦ 

ᐊᒻᒪ ᑲᑎᓐᖓᔪᑦ ᐅᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ ᓴᓇᔭᐅᓚᐅᖅᑐᑦ ᑎᓴᒪᓄᑦ 6−ᖑᔪᓂᑦ ᐊᐃᕕᖃᕐᕕᑦ 

ᐊᒡᒍᖅᑐᖅᓯᒪᔪᑦ ᐃᓗᐊᓄᑦ ᐊᑐᖅᑕᐅᓂᐊᖅᑐᑦ. 

 ᓯᑯᓯᓛᖅ ᐃᓱᒪᒋᔭᐅᕗᖅ ᐊᑕᐅᓯᐅᓪᓗᓂ ᒥᐊᓂᖅᓯᕕᖃᕐᓂᐊᖅᑐᖅ.  ᓇᓗᓇᐃᖏᑦᑑᒐᓗᐊᖅ ᑕᐅᕙᔅᓱᒪ 

ᐊᐃᕕᖏᑦ ᒪᕐᕉᓂᓐᖔᕐᓂᖏᓐᓂᒃ, ᐊᑕᐅᓯᖅᑎᑐᑦ ᕿᑐᕐᖏᐅᖃᑦᑕᕐᒪᑕ ᐊᒻᒪ ᓇᓕᐊᖕᓂᓐᖓᔭᐅᖕᒪᖔᑦ 

ᓇᓗᓇᐃᕐᖢᑎᒃ ᑭᓯᐊᓂ ᑲᒡᓕᑦᑎᐊᕐᖢᒋᑦ, ᐊᒻᒪ ᓄᒃᑕᕋᖃᑦᑕᕆᓪᓗᑎᒃ ᑕᕝᕙᓂᑦᓴᐃᓐᓇᖅ. 

 ᓈᓴᐃᔾᔪᑎᒃᓴᑦ ᓴᓇᔭᐅᓯᒪᕗᑦ ᑐᓴᕋᓱᐊᕈᓐᓇᖁᓪᓗᒋᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖏᓐᓂᑦ, 

ᐱᖃᓯᐅᑎᓪᓗᒋᑦ ᑐᓴᒐᒃᓴᑦ ᑭᖑᓂᑦᑎᓐᓂᓐᖔᖅᑐᑦ ᐊᒻᒪ ᐅᓪᓗᒥᓯᐅᑎᑦ ᐊᐃᕕᒃ ᓄᒃᑕᕋᕐᓂᖏᓐᓄᑦ, 

ᓇᓂᓗ ᐅᓪᓕᕕᖃᕐᒪᖔᑕ, ᓂᕆᕕᖏᓪᓗ ᓇᓃᒻᒪᖔᑕ ᐊᓯᖏᓐᓄᓪᓗ. 

 ᐃᒪᕐᒥᐅᑕᓕᕆᔨᒃᑯᑦ ᐊᑐᖃᑦᑕᖅᑐᑦ ᐊᐃᕕᖅᑕᐅᔪᓐᓇᖅᑐᐃᓐᓇᕆᐊᓕᑦ ᐅᓄᕐᓂᖏᓐᓂᒃ 

ᒥᒃᓴᐅᓴᒃᓯᔪᓐᓇᖅᓯᓂᐊᕐᒪᑕ ᑲᑎᓐᖓᔪᑦ ᐅᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖏᓐᓂᒃ; ᑖᒃᑯᐊ 

ᒥᒃᓴᐅᓴᒃᓯᖃᑦᑕᖅᑐᑦ ᑲᑎᓐᖓᓪᓗᒋᑦ ᐊᕕᖅᑕᐅᔪᓐᓇᖅᑐᑦ ᓄᖑᑦᑎᕙᓪᓕᐊᖏᓪᓗᑎᒃ 

ᐊᐃᕕᕐᓂᒃ/ᐊᒡᒍᖅᑐᖅᓯᒪᓂᖓᑕᓘᓐᓃᑦ ᐃᓗᐊᓂ ᑲᑎᑕᐃᓐᓇᕆᓪᓗᒋᑦ ᐊᐃᕕᕈᑕᐅᕙᒃᑐᑦ 

(ᐊᖑᓇᓱᒃᑕᐅᓪᓗᑎᒃ, ᐃᑭᓕᖅᑕᐅᓪᓗᑎᒃ ᐊᓯᐅᔨᔭᐅᓪᓗᑎᒃ, ᐅᒥᐊᕐᔪᐊᒧᑦ ᑐᓗᖅᑕᐅᓪᓗᑎᒃ, ᓄᓗᐊᓄᓪᓗ 

ᒪᑦᑎᑦᑐᑦ ᐊᓯᖏᓪᓗ). 

 ᑭᒡᓕᓯᓂᐊᖅᑎᑦ ᐅᖃᐅᔾᔨᒋᐊᕈᑎᖏᑦ ᕿᒥᕐᕈᔭᐅᓚᐅᖅᑐᑦ ᐊᒻᒪ ᐱᔭᕆᐊᑭᒡᓕᑎᑦᑎᔨᑦ ᑲᑎᒪᔨᖏᑦ 

ᐅᖃᐅᓯᖃᓚᐅᖅᑐᑦ ᖃᓄᖅ ᐊᑐᖅᑕᐅᔪᓐᓇᕐᒪᖔᑕ ᑐᓴᒐᒃᓴᐅᔪᑦ ᐊᑐᓕᖁᔭᓕᐅᕐᓂᐊᖅᑎᓪᓗᒋᑦ 

ᐊᐅᔭᐅᔪᒃᓴᑦ ᑭᒡᓕᖏᓐᓂᒃ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ. 

 ᓯᑯᓯᓛᒥ ᐊᐃᕕᕐᓄᑦ ᒥᐊᓂᖅᓯᕝᕕᐅᔪᒧᑦ, 25−ᓄᑦ ᐊᕐᕌᒍᓄᑦ ᐊᐃᕝᕙᒃᓯᒪᔪᑦ ᖃᓂᒋᔭᖓᓂ 185−ᓂᒃ 

ᐊᕐᕌᒍᑕᒫᓐ. 

 ᑲᑎᓐᖓᔪᑦ ᐅᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ ᑐᓂᔭᐅᓂᐊᖅᑐᑦ ᓄᓇᓕᖕᓄᑦ ᑐᓴᕋᓱᐊᕐᓂᖃᖅᑎᓪᓗᑕ 

ᑐᓴᕐᕕᒋᓂᐊᕋᑦᑎᒍ ᐃᒪᓐᓇ ᐅᓄᕐᓂᖃᕐᓗᑎᒃ: 135-166. 

 ᐅᖃᐅᑕᐅᓯᒪᓪᓗᑎᒃ ᐊᒃᐸᓯᖕᓂᖅᓴᐅᑐᐃᓐᓇᕆᐊᖃᕐᓂᖏᓐᓂᒃ ᐃᓄᐃᑦ ᐱᔪᒪᔭᖏᓐᓂᑦ, ᑭᓯᐊᓂᓕ 

ᑐᓐᖓᕕᖃᖅᑐᑦ ᑐᓴᒐᒃᓴᓂᒃ ᐊᑐᐃᓐᓇᐅᔪᓂᒃ ᐱᐅᓂᖅᐹᖑᔪᓂᒃ ᑭᒡᓕᓯᓂᐊᖅᑎᒃᑯᑦ ᑐᓴᒐᒃᓴᖁᑎᖏᓐᓂᒃ. 

 ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ ᐱᖃᓯᐅᔾᔨᓯᒪᖏᑦᑐᑦ ᐃᑭᓕᖅᑕᐅᔪᓂᒃ ᐊᒻᒪ ᐊᓯᐅᔨᔭᐅᔪᑦ 

ᐅᓄᕐᓂᖏᓐᓂᒃ.  ᐊᑐᓕᖁᔭᓕᐅᖅᑎᓪᓗᒋᑦ ᓄᖑᑦᑎᕙᓪᓕᐊᖏᓪᓗᑎᒃ ᐊᐃᕝᕙᒃᑕᐅᔪᒃᓴᓂᒃ ᓄᓇᕗᑦ 

ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᓴᓇᖁᓪᓗᒋᑦ ᑲᑎᓐᖓᔪᓂᒃ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᑭᓴᖏᓐᓂᒃ, 

ᐱᓕᕆᕕᐅᔪᖅ ᐃᓚᓐᖓᖅᑎᕆᖃᑦᑕᕐᒪᑕ ᖃᐅᔨᒪᔭᐅᔪᓂᒃ ᐱᔮᖅᑯᒻᒥᐅᖏᑦᑐᖅ ᐊᐃᕕᖅᑕᐅᔪᓄᑦ 

ᐲᖅᑕᐅᖃᑦᑕᖅᑐᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓂᑦ.  ᓴᖅᑭᑦᑐᑦ  ᑕᐃᒪᓐᖓᑦ “ᑲᓐᑎᖓᔪᑦ 

ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓂᑦ ᓄᓈᖅᑕᐅᔪᓐᓇᖅᑐᓂᑦ” ᐅᓄᕐᓂᖓ (ᐊᔾᔨᒋᑲᓴᒃᑕᖓ ᐊᑐᖅᑕᐅᕙᒃᑐᑦ 

ᑑᒑᓕᖕᓄᑦ).  ᐊᐃᕕᖅᑕᐅᔪᒃᓴᑦ ᐱᖃᓯᐅᔾᔨᓯᒪᔪᓐᓇᖅᑐᑦ ᐃᑭᓕᖅᑕᐅᔪᓂᒃ, ᐊᓯᐅᔨᔭᐅᔪᓂᒃ, ᐅᒥᐊᕐᔪᐊᕐᒧᑦ 

ᑐᓗᖅᑕᐅᔪᓂᒃ, ᓄᓗᐊᓄᓪᓗ ᒪᑦᑎᑦᑐᓂᒃ.  ᒫᓐᓇᐅᔪᖅ ᑲᓇᑕᒥ ᐊᐃᕕᕐᓄᑦ ᐃᑭᓕᖅᑕᐅᔪᓄᑦ ᐊᒻᒪ 

ᐊᓯᐅᔨᔭᐅᔪᓄᑦ ᐅᓄᕐᓂᖏᓐᓂᒃ ᐱᑕᖃᖏᒻᒪᑦ, ᐊᒻᒪ ᐃᑭᓕᖅᑕᐅᔪᑦ ᐊᓯᐅᔨᔭᐅᔪᓪᓗ ᐅᓄᕐᓂᕆᒐᖅᑕᖏᑦ 

ᐋᖅᑭᒡᑕᐅᔭᕆᐊᖃᕋᔭᖅᑐᑦ.  ᑎᑎᕋᖅᑕᐅᓯᒪᔪᑦ ᐃᑭᓕᖅᑕᐅᔪᑦ ᐅᓄᕐᓂᖏᓐᓄᑦ ᐊᑐᖅᑕᐅᖃᑦᑕᖅᐳᑦ 

ᐊᓯᖏᓐᓄᑦ ᐅᖃᐅᑕᐅᔪᓄᑦ: 

i. ᐃᒪᕐᒥᐅᑕᓕᕆᔨᒃᑯᑦ ᑎᑎᕋᖅᓯᒪᕗᑦ ᐃᑭᓕᖅᑕᐅᔪᑦ ᐊᒻᒪ ᐊᓯᐅᔨᔭᐅᔪᑦ ᐅᓄᕐᓂᖏᓐᓂᒃ 

ᐱᔭᐅᓯᒪᓪᓗᑎᒃ ᕿᑎᐸᓗᐊᓂᑦ 1980−ᖏᓐᓂ ᓯᑯᓯᓛᒥ ᐃᒪᐃᓕᖓᓪᓗᓂ 30-32%. 

ii. ᐊᑦᓛᓐᑎᒃ ᐅᐊᖕᓇᖓᓂ ᐃᒪᕐᒥᐅᑕᓕᕆᔨᑦ ᑲᑎᒪᔨᖏᑦ ᐊᑐᖃᑦᑕᖅᑐᑦ 30 ᐳᓴᓐᑎᒥᒃ 

ᐃᑭᓕᖅᑕᐅᔪᓄᑦ ᐊᒻᒪ ᐊᓯᐅᔨᔭᐅᔪᑦ ᐅᓄᕐᓂᖏᓐᓄᑦ ᐃᑭᓕᖅᑕᐅᔪᑦ ᐅᓄᕐᓂᖏᑦ 

ᓇᓗᓇᖅᑎᓪᓗᒋᑦ. 

iii. ᐊᑯᑭᑦᑐᕐᒥᐅᑦ ᐊᑐᖃᑦᑕᖅᑐᑦ ᐃᑭᓕᖅᑕᐅᔪᓄᑦ ᐊᒻᒪ ᐊᓯᐅᔨᔭᐅᔪᓄᑦ ᐅᓄᕐᓂᖏᓐᓂᒃ ᐃᒪᓐᓇ 

(0-15%), ᑭᓯᐊᓂᓕ ᐅᓄᑲᓪᒪᒃᑐᓂᒃ ᒪᓕᒐᖅᑎᒍᑦ ᒥᐊᓂᖅᓯᔾᔪᑎᑦ ᒪᓕᒐᖃᖅᑎᑕᐅᕗᑦ 

ᐃᓄᐃᓴᒡᓕᒋᐊᖁᓪᓗᒋᑦ ᐃᑭᓕᖅᑕᐅᔪᑦ ᐊᒻᒪ ᐊᓯᐅᔨᔭᐅᔪᑦ ᐅᓄᕐᓂᖏᑦ (ᐊᖑᓇᓱᒃᑎᑦ 

ᓇᐅᓕᒃᓯᖅᑳᕆᐊᖃᖅᑐᑦ; ᐊᖑᓇᓱᒍᓐᓇᖅᑐᑦ, ᖃᖓᒃᑯᑦ, ᖃᓄᐃᑎᓪᓗᒍᓗ ᓯᓚ, ᐊᒻᒪ ᓇᓂ; 

ᐊᒻᒪ ᑰᑕᐃᑦ ᐊᑐᖅᑕᐅᓪᓗᑎᒃ). 

 ᐱᔭᕆᐊᑭᒡᓕᑎᑦᑎᔨᑦ ᑲᑎᒪᔨᖏᑦ ᐊᖏᖃᑎᖃᓚᐅᖏᒻᒪᑕ ᐃᑭᓕᖅᑕᐅᔪᑦ ᐊᒻᒪ ᐊᓯᐅᔨᔭᐅᔪᑦ 

ᐅᓄᕐᓂᖏᓐᓂᒃ − ᑲᑎᒪᔨᐅᖃᑕᐅᔪᑦ ᐅᒃᐱᕈᓱᓚᐅᖅᑐᑦ ᐊᒃᐸᓯᖕᓂᖅᓴᐅᓱᕆᓪᓗᒋᑦ 30 ᐳᓴᓐᒥᑦ; 

ᐃᒡᓗᓕᖕᒥᐅᑦ ᐊᐃᕝᕙᓚᐅᖅᑐᑦ 107−ᓂᒃ ᐊᕐᕌᓂ ᐊᒻᒪ ᐊᓯᐅᔨᓪᓗᑎᒃ 7−ᓂᒃ; ᓄᓇᕗᑦ ᑐᓐᖓᕕᒃ 

ᑎᒥᖓᑦ ᐃᓱᒪᔪᖅ ᐃᑭᓕᖅᑕᐅᔪᑦ ᐊᒻᒪ ᐊᓯᐅᔨᔭᐅᔪᑦ ᐃᓄᐃᓴᖕᓂᖅᓴᐅᓱᕆᓪᓗᒋᑦ 30%−ᒥᑦ;  

 ᐃᒪᕐᒥᐅᑕᓕᕆᔨᒃᑯᑦ ᐊᑐᓕᖁᔭᓕᐅᓚᐅᖅᑐᑦ ᐅᓄᕐᓂᖏᑦ ᐃᑭᓕᖅᑕᐅᔪᑦ ᐊᒻᒪ ᐊᓯᐅᔨᔭᐅᔪᑦ 

ᑐᓂᔭᐅᖁᔭᐅᓪᓗᑎᒃ ᓄᓇᓕᖕᓄᑦ ᑐᓴᕋᓱᐊᕐᓂᖃᓕᖅᐸᑕ ᖃᓄᖅ ᐃᓱᒪᒋᔭᐅᖕᒪᖔᑕ ᐱᖁᓪᓗᖏᑦ. 

ᑕᒪᓐᓇᓗ ᐃᓱᒪᒃᓴᖅᓯᐅᕈᑎᒋᔭᐅᔭᕆᐊᓕᒃ ᐊᑐᓕᖁᔭᓕᐅᖅᑎᓪᓗᒋᑦ ᓄᖑᑦᑎᕙᓪᓕᐊᖏᓪᓗᑎᒃ 

ᐊᐃᕕᖅᑕᐅᔪᓐᓇᖅᑐᑦ ᑭᒡᓕᖏᓐᓂᒃ ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᓴᓇᓂᐊᓕᖅᑎᓪᓗᒋᑦ 

ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖏᓐᓂᒃ ᐊᒻᒪ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ 

ᑭᒡᓕᖏᓐᓂᒃ. 

 ᐃᒡᓗᓕᖕᒥᐅᑦ ᑐᒃᓯᕋᕐᕕᐅᕙᓪᓕᐊᑐᐃᓐᓇᓕᕐᒪᑕ ᓄᓇᖅᑲᑎᒋᓐᖏᑕᖏᓐᓂᒃ ᐊᐃᕕᕕᓂᕐᒥᒃ ᐱᔪᒪᓪᓗᑎᒃ.  

ᐊᐃᕕᐊᓛᑦ ᐊᐃᕝᕙᒃᑕᐅᔭᕌᖓᒥᒃ ᐅᖃᐅᑕᐅᖃᑦᑕᖏᑦᑐᑦ ᐊᐃᕕᖅᑕᐅᔪᑎᑐᑦ. 

 ᕿᑭᖅᑖᓗᒃ ᐅᒪᔪᓕᕆᔨᑦ ᐅᖃᖅᑐᑦ ᐃᓄᖕᓂᒃ ᖃᐅᔨᓴᖅᑎᓂᒃ ᐱᑕᖃᒃᑲᓐᓂᕆᐊᖃᖅᑐᖅ. 

 ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐃᓱᒪᓕᐅᕐᓂᐊᖅᑐᑦ ᖃᓄᐃᑦᑐᒥᒃ ᐃᖏᕐᕋᓂᖃᕐᓂᐊᕐᒪᖔᑕ 

ᐊᖏᖅᓯᒐᓱᐊᖅᑎᓪᓗᒋᑦ ᒥᐊᓂᖅᓯᔾᔪᑎᑦ ᐸᕐᓇᐅᑎᖏᓐᓄᑦ ᐊᒻᒪ ᓴᓇᓕᖅᑎᓪᓗᒋᑦ ᑲᑎᓐᖓᔪᑦ 

ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖏᓐᓂᒃ ᐊᒻᒪ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ 

ᑭᒡᓕᒃᓴᖏᓐᓂᒃ ᐅᕝᕙᓗ ᐊᖑᓇᓱᖕᓂᕐᒧᑦ ᒪᓕᒐᒃᓴᖏᓐᓂᒃ (ᓲᕐᓗ ᐃᓄᓕᒫᖅᑎᑦᑎᓕᖅᐸᑕ, 

ᑲᑎᒪᑎᑦᑎᑐᐃᓐᓇᕐᓗᑎᒡᓘᓐᓃᑦ ᐊᓯᖏᓐᓄᓪᓗ)  ᑕᐃᒪᓕ ᒥᐊᓂᖅᓯᔾᔪᑎᓄᑦ ᐸᕐᓇᐅᑎ 

ᐃᖅᑲᓇᐃᖅᑕᐅᒃᐸᑦ.  ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᑐᕐᓂᐊᖅᑐᑦ ᐱᐅᓂᖅᐹᓂᒃ ᑐᓴᒐᒃᓴᓂᒃ 

ᐱᓯᒪᔭᐅᔪᓂᒃ (ᐃᓄᐃᑦ ᐊᕙᑎᒧᑦ ᖃᐅᔨᒪᓂᕆᔭᖏᓐᓂᒃ, ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᑭᒡᓕᓯᓂᐊᖅᑎᑦ 

ᖃᐅᔨᒪᓂᖏᓐᓂᒃ, ᐊᓯᖏᓐᓂᒡᓗ), ᐃᓱᒪᓕᐅᕋᓱᐊᖅᑎᓪᓗᒋᑦ.  ᐃᖏᕐᕋᓂᐅᔪᖅ ᓇᓗᓇᐃᖅᑕᐅᓯᒪᕗᖅ 

ᓄᓇᕗᒥ ᓄᓇᑖᕈᑎᓄᑦ ᐊᖏᕈᑎᓂ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᒪᓕᒐᖏᓐᓂ.  ᓄᓇᖠᖏᓂ, 

ᓄᓇᓕᑦ ᐊᖑᓇᓱᒃᑐᓕᕆᔨᑦ ᑎᒥᖏᑦ, ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ ᑎᒥᖏᑦ, ᓄᓇᕗᑦ ᑐᓐᖓᕕᒃ 

ᑎᒥᖓᑦ ᑖᒃᑯᐊ ᑎᒥᐅᔪᑦ ᑎᓂᓯᔪᓐᓇᖅᑐᑦ ᑎᑎᖅᑲᓂᒃ ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 

ᑕᒪᑐᒧᖓ ᓈᓚᖕᓂᖃᖅᑎᓪᓗᒋᑦ.  ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑐᓂᓯᓂᐊᖅᑐᑦ 

ᐱᔭᕆᐊᑭᒡᓕᑎᑦᑎᔨᑦ ᑲᑎᒪᔨᖏᓐᓄᑦ ᑖᒃᑯᓂᖓ ᑐᓴᒐᒃᓴᐅᔪᓂᒃ. 

 ᐅᖃᐅᑕᐅᓯᒪᔪᑦ ᐱᐅᓂᖅᓴᓂᒃ ᐊᖑᔭᐅᔪᓄᑦ ᑐᓴᒐᒃᓴᖃᕆᐊᖃᕐᒪᑕ (ᑭᖑᕙᖅᓯᒪᖏᓪᓗᑎᒃ 

ᓇᓕᖅᑯᑦᑎᓯᒪᓗᑎᒃ ᑐᓴᒐᒃᓴᐅᔪᑦ ᐱᖃᓯᐅᔾᔨᓯᒪᓗᑎᒃ ᐃᑭᓕᖅᑕᐅᔪᑦ ᐊᒻᒪ ᐊᓯᐅᔨᔭᐅᔪᑦ 

ᐅᓄᕐᓂᕆᔭᖏᓐᓂᒃ) ᐊᒻᒪ ᓯᕗᓂᒃᓴᒥ ᓈᓴᐃᓂᖅ, ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ ᐊᒻᒪ 

ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᑦ ᐋᖅᑭᒋᐊᖅᑕᐅᔪᓐᓇᖅᑐᑦ. 

 ᕿᑭᖅᑖᓗᒃ ᐆᒪᔪᓕᕆᔨᑦ ᑲᑎᒪᔨᖏᑦ: ᓄᓇᓕᖕᓂ ᑐᓴᕋᓱᐊᕐᓂᖅ ᐱᔭᕐᓂᖏᒻᒪᑦ − ᐃᓚᖏᑦ ᐃᓄᐃᑦ 

ᐊᑲᖅᓴᕐᓂᐊᖏᑦᑐᑦ.  ᑕᐃᒪᐃᓕᓚᐅᖅᓯᒪᖕᒪᑦ ᑐᒑᓕᖕᓂᒃ ᕿᓚᓗᒐᓕᕆᑎᓪᓗᒋᑦ; ᓄᓇᓕᐅᔪᖅ 

ᑐᓴᕆᐊᕕᐅᓚᐅᖅᑎᓪᓐᓗᒍ, ᓴᐃᓪᓕᓂᖅᓴᐅᓕᕐᒪᑕ ᐊᒻᒪ ᒥᐊᓂᖅᓯᔾᔪᑎᓄᑦ ᐸᕐᓇᐅᑎᑦ  

ᐊᑐᖅᑕᐅᓕᕐᖢᑎᒃ ᒫᓐᓇ. 

 

8. ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᑐᒃᓯᕋᐅᑎᖓᑦ 

ᐊᖑᓇᓱᒃᑎᑦ ᐃᓕᓐᓂᐊᖅᑎᑕᐅᓂᖏᑦ ᐊᐃᕝᕕᕋᓱᖕᓂᕐᒧᑦ: ᑐᒃᓯᕋᐅᑎ ᑐᓂᔭᐅᓯᒪᑎᓪᓗᒍ ᓄᓇᕗᑦ ᑐᓐᖓᕕᒃ 

ᑎᒥᖓᓐᓄᑦ ᑕᕐᕆᔭᒐᒃᓴᓕᐅᖁᓪᓗᒋᑦ ᑕᑯᒃᓴᐅᑎᑦᑎᔪᓂᒃ ᐱᐅᓂᖅᐹᓂᒃ ᐱᖅᑯᓯᐅᔪᓂᒃ ᐊᐃᕕᕋᓱᐊᖅᑎᓪᓗᒋᑦ; 

ᐃᓐᓇᐅᔪᖅ ᐊᐃᕝᕕᐊᖃᑎᖃᕐᓗᓂ ᒪᒃᑯᒃᑐᒥᒃ.  ᑕᐃᒪᓐᓇ ᐊᐱᖅᓱᖃᑦᑕᕐᓗᑎᒃ ᐃᓐᓇᕐᓂᒃ, ᐸᕐᓇᒃᐸᓪᓕᐊᓗᒍ 

ᐊᐃᕝᕕᐊᕐᓂᕐᒧᑦ (ᖃᓄᐃᑦᑐᓂᒃ ᓱᓇᒃᑯᑎᓂᒃ ᐊᑐᕆᐊᖃᕐᒪᖔᑦ ᐊᒻᒪ ᓯᓚᐅᑉ ᖃᓄᐃᓕᖓᓂᕆᔭᕆᐊᖃᖅᑕᖓᓂᒃ), 

ᐊᖑᓇᓱᓕᕐᓗᑎᒃ, ᐃᓕᓴᐃᓗᓂ ᖃᓄᖅ ᐃᓄᐃᓴᒡᓕᒋᐊᖅᑎᑦᑎᔪᓐᓇᕐᒪᖔᑦ ᐃᑭᓕᖅᑕᐅᔪᑦ ᐊᒻᒪ ᐊᓯᐅᔨᔭᐅᔪᑦ 

ᐅᓄᕐᓂᖏᓐᓂᒃ, ᐊᐃᕕᕐᒥᒃ ᐱᓚᒃᑐᐃᓂᕐᒥᒃ ᐃᓕᓐᓂᐊᖅᑎᑕᐅᓗᑎᒃ, ᐅᓂᒃᑳᓕᐅᕐᓂᕐᒥᒃ ᐊᓯᖏᓐᓂᒡᓗ.  ᑖᓐᓇ 

ᑕᕐᕆᔭᖓᒃᓴᐅᔪᖅ ᑐᓂᔭᐅᓗᓂ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖏᓐᓄᑦ ᐊᒻᒪ ᐊᒡᒍᖅᑐᖅᓯᒪᓂᕐᒥ 

ᐅᒪᔪᓕᕆᔨᑦ ᑎᒥᖏᓐᓄᑦ ᐊᑐᖅᑕᐅᓗᑎᒃ ᐃᓕᓐᓂᐊᖅᑎᑦᑎᔾᔪᑕᐅᓂᐊᕐᒪᑦ, ᐊᒻᒪ ᑕᑯᒃᓴᐅᔪᓐᓇᕐᓗᑎᒃ ᓄᓇᓕᖕᓂ 

ᑕᓚᕖᓴᒃᑰᕐᕕᖓᒍᑦ.  ᓄᓇᕗᑦ ᑐᓐᖓᕕᒃ ᑐᓴᐅᒪᑎᑦᑎᓂᐊᖅᑐᑦ ᐱᔭᕆᐊᑭᒡᓕᑎᑦᑎᔨᑦ ᑲᑎᒪᔨᖏᓐᓂᒃ ᑕᒪᑐᒧᖓ 

ᐱᓕᕆᐊᓴᖅ ᑲᔪᓯᓂᐊᕐᒪᖔᑦ. 

 

9. ᕿᒥᕐᕈᔭᐅᓂᖓ ᐆᒃᑐᕋᐅᑎᓕᐊᖅ ᒥᐊᓂᖅᓯᔾᔪᑎᒃᓴᓄᑦ ᐸᕐᓇᐅᑦ

ᐆᒃᑐᕋᐅᑎᑦ ᒥᐊᓂᖅᓯᓂᕐᒧᑦ ᐸᕐᓇᐅᑎᒃᓴᑦ ᕿᒥᕐᕈᔭᐅᓚᐅᖅᑐᑦ, ᐃᔨᒋᓪᓗᐊᑕᕐᓂᖅᓴᐅᓪᓗᑎᒃ ᓈᓴᐅᑎᖏᓐᓄᑦ 4-8 

ᓈᓴᐅᑎᖓ 4: “ᒥᐊᓂᖅᓯᔾᔪᑎᓄᑦ ᐱᔾᔪᑎᑦ” 

 4.1: ᐱᖃᓯᐅᔾᔨᒪᓗᓂ ‘ᐊᑭᐅᖅᑐᖅ ᖃᐅᔨᓴᕈᑎᐅᑉ ᐊᒃᑐᐃᓂᖓ’ ᐃᖅᑲᕐᒦᑦᑐᖅ ᐅᒥᐊᕐᔪᐊᓄᑦ 

ᖃᐅᔨᒪᔾᔪᑎᒃᓴᖅ ᐊᖅᑯᑎᒋᓂᐊᖅᑕᖓᓄᑦ/ᐱᕙᓪᐊᑎᑦᑎᔨᐅᔪᓄᑦ/ᐳᓚᕋᑦᑐᓕᕆᓂᖅ, ᑕᒪᓐᓇ 

ᐱᔾᔪᑕᐅᓚᐅᖅᑐᖅ ᐊᒃᑐᐃᓂᖓᓂᒃ ᐊᐃᕕᕋᓱᐊᖃᑦᑕᕐᓂᕐᒧᑦ. 

 4.3: ᐱᑐᒍᑎᒃᓴᒥᒃ ᐃᓚᓯᓪᓗᑎᒃ ᓄᓇᕗᑦ ᒐᕙᒪᒃᑯᖏᑕ ᐱᑐᒡᕕᖓᓐᓄᑦ ᐊᒃᑐᐊᓂᖃᖅᑐᖅ “ᓂᕿᑦ 

ᐊᑦᑕᓇᔾᔭᐃᖅᓯᒪᔭᕆᐊᖃᕐᓂᖏᓐᓄᑦ” ᖃᓄᕐᓗ ᑐᓴᒐᒃᓴᓂᒃ ᐱᔪᓐᓇᕐᒪᖔᑕ ᖃᓂᒪᓇᕐᒧᑦ 

Trichinosis−ᒥᒃ ᐱᑦᑕᐃᓕᒪᓂᕐᒧᑦ ᐱᓕᕆᐊᖅ.  ᑕᒪᕐᒥᒃ ᐃᒡᓗᓕᖕᒥᐅᑦ ᐊᒻᒪ ᓴᓂᕋᔭᖕᒥᐅᑦ 

ᓂᕆᖃᑦᑕᕐᒪᑕ ᐊᐃᕕᕐᓂᒃ ᓄᑖᕐᓂᒃ ᒥᑭᒐᐅᓪᓗᒍ − ᐊᑯᓂᓗᐊᖅ ᖃᐅᔨᓴᖅᑕᐅᓇᓱᖃᑦᑕᕐᒪᑦ ᓂᕿᖓ. 

ᑕᑯᓗᒍ ᓇᓗᓇᖏᑦᑐᖅ ᓂᕿᖓ ᓂᕆᔭᒃᓴᐅᖕᒪᖔᑦ.  ᓇᖁᔭᕐᓇᕐᓚᒃᑐᑦ ᕿᒻᒥᓄᑦ ᕿᒥᖅᑯᑕᐅᖃᑦᑕᖅᑐᑦ. 

ᓈᓴᐅᑎᖓ 5, “ᑐᕌᒐᒃᓴᑦ”:  

 ᐃᓚᖏᓐᓂᒃ ᐊᓯᔾᔨᖅᓯᔭᕆᐊᖃᕐᓂᐊᖅᑐᑦ ᓇᓗᓇᐃᖅᓯᔾᔪᑦ 3−ᒧᑦ ᐋᖅᑭᒡᓱᖅᓯᒪᓂᕆᔭᖓᓄᑦ; 

ᐱᖃᓯᐅᔾᔨᓗᑎᒃ ᐸᒡᕕᓴᐃᔪᓂᒃ ᐅᒪᔪᓂᒃ ᐊᒻᒪ ᐊᑭᐅᖅᑐᒥᒃ ᐃᖅᑲᕐᒥᐅᑕᕐᒧᑦ ᐊᒃᑐᖅᑕᐅᓂᖏᓐᓄᑦ; 

ᐱᖃᓯᐅᑎᓪᓗᒍ ᐱᕙᓪᓗᐊᑎᑕᐅᓂᖓ ᐳᓚᕋᖅᑐᓕᕆᓂᕐᒧᑦ ᒪᓕᒐᖏᑦ ᑕᒪᓐᓇ ᑐᕌᒐᒃᓴᕆᓗᒍ; 

ᐱᖃᓯᐅᑎᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑐᕌᒐᒃᓴᖏᓐᓂ; ᐱᖃᓯᐅᑎᓗᒋᑦ ᑐᕌᒐᒃᓴᖏᓐᓂ 

ᐊᖑᓇᓱᒃᑐᓕᕆᔨᒃᑯᑦ ᓴᓇᔭᕆᐊᖃᖅᑕᖏᑦ ᒪᓕᒐᕋᓛᑦ, ᐱᔭᕆᐊᖃᕐᓂᖅᐸᑦ. 

 ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐅᖃᓚᐅᖅᑐᑦ ᐱᔭᕆᐊᑭᒡᓕᑎᑦᑎᔨᑦ ᑲᑎᒪᔨᖏᑦ ᓴᓇᖁᓪᓗᒋᑦ 

ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎᓂᒃ. 

 ᐱᒻᒪᕆᐅᓂᖏᑦ ᐊᐃᕕᖃᕐᓂᖏᑦ ᓴᐳᑎᔭᐅᓯᒪᔭᕆᐊᖃᕐᒪᑕ, ᓲᕐᓗ ᐊᐃᕕᑦ ᐃᕐᓂᐅᕐᕕᖏᑦ ᐊᒻᒪ 

ᐅᓪᓕᕕᖏᑦ. ᑕᒪᓐᓇ ᐱᓕᕆᔭᐅᔪᓐᓇᖅᐸ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᓐᓄᑦ ᓴᓇᓗᑎᒃ ᒪᓕᒐᕐᓂᒃ 

ᐊᒻᒪ/ᐅᕝᕙᓗ ᒪᓕᒐᕋᓛᓂᒃ? 

 ᐅᓄᖏᓐᓂᖅᓴᐅᓕᕐᒪᑕ ᐊᖑᓇᓱᐃᓐᓇᖅᐸᒃᑐᑦ ᑕᐃᒪᐃᒻᒪᑦ ᐃᓕᓐᓂᐊᖅᑎᑕᐅᒍᑎᒃ ᐱᐅᒐᔭᖅᑐᖅ.  

ᖃᐅᔨᒪᔭᐅᔭᕆᐊᖃᖅᑐᑦ ᐊᓯᐅᔨᔭᐅᕙᓪᓕᐊᓕᕐᒪᑕ − ᑕᐃᒪᐃᒻᒪᑦ ᖃᐅᔨᒪᔭᐅᔪᓂᒃ 

ᐃᓕᓐᓂᐊᖅᑎᑦᑕᐅᔭᕆᐊᖃᓕᖅᑐᑦ ᒪᒃᑯᒃᑐᑦ ᐊᖑᓇᓱᒃᑎᑦ. 

ᓈᓴᐅᑖ 6, “ᐊᐃᕝᕙᒍᓐᓇᖅᑐᑦ ᐊᒻᒪ ᐊᐃᕕᒐᒃᓴᓂᒃ ᑐᓂᓯᓂᖅ”:  

 ᐱᖃᓯᐅᔾᔨᓯᒪᓗᓂ ᑕᑯᕚᒃᓴᓂᒃ ᐊᖑᓇᓱᒃᑎᑦᑎᓂᕐᒥᒃ/ᐆᒪᔪᕈᓐᓇᖅᑕᒥᒃᓂ ᑐᓂᓯᓂᖅ: 

 ᐅᖃᐅᑕᐅᓚᐅᖅᑐᖅ ᓄᓇᕐᔪᐊᕐᒥᐅᓄᑦ ᑕᑯᓐᓇᖅᑕᐅᓕᕋᑦᑕ, ᖃᓄᕐᓕ ᐱᐅᓂᖅᐹᖑᕙ ᑕᒪᑐᒥᖓ 

ᓯᕗᒧᐊᒃᑎᑦᑎᔭᕆᐊᒃᓴᖅ? ᓂᐅᕐᕈᑎᖃᐃᓐᓇᖃᑦᑕᕈᒪᕙᑦ, ᑐᕌᒐᒃᓴᕆᔭᕗᑦ ᑲᑎᒪᔨᐅᓗᑕ 

ᓱᕐᕋᕆᐊᖃᖏᑦᑐᖅ: ᓄᖑᑦᑎᕙᓪᓕᐊᖏᓪᓗᓂ ᒥᐊᓂᖅᓯᔾᔪᑎᖃᕐᓂᖅ ᐊᐃᕕᕐᓂᒃ ᒪᓕᒃᑕᐅᓗᑎᒃ 

ᐊᖑᓇᓱᒍᓯᐅᔪᑦ ᓄᓇᕗᒥ ᓄᓇᑖᕈᑎᓄᑦ ᐊᖏᕈᑎᓂ.  ᑐᑭᖃᖅᑐᖅ ᐃᒪᓐᓇ ᓴᓇᓂᐊᕐᓗᑎᒃ ᐸᕐᓇᐅᑎᓂᒃ 

ᐅᖃᖅᓯᒪᔪᓂᒃ ᑭᒡᓕᖏᓐᓂᒃ ᐆᒪᔪᖅᑕᐅᔪᓐᓇᖅᑐᑦ.  ᐃᖏᕐᕋᓂᖅᑕᖃᖅᑐᖅ ᓴᓇᔾᔪᑎᒃᓴᒥᒃ ᑲᑎᓐᖓᔪᑦ 

ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖏᓐᓂᒃ/ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᒃᓴᖏᓐᓂᒃ.  

ᑕᒪᒃᑮᒡᓗ ᐱᐅᓂᖃᖅᑐᐃᓐᓇᐅᓪᓗᑎᒃ ᐊᒻᒪ ᐱᐅᖏᓐᓂᖃᖅᑐᐃᓐᓇᐅᓪᓗᑎᒃ. 

 ᖃᓄᕐᓕ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ/ ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ ᑐᓂᖅᓯᖃᑦᑕᕐᓂᐊᖅᐸᑦ 

ᐊᐃᕕᒐᒃᓴᓂᒃ ᐊᒻᒪ ᓇᐅᑦᑎᖅᓱᐃᓗᑎᒃ ᐊᐃᕕᖅᑕᐅᒐᓱᐊᖅᑐᓂᒃ ᐋᖅᑭᒡᑕᐅᓯᒪᓕᖅᑎᓪᓗᒋᑦ ᑲᑎᓐᖓᔪᑦ 

ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ ᐊᒻᒪ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᒃᓴᖏᑦ? 

ᐅᖃᐅᑕᐅᓗᓂ: ᑭᓱᓂᒃ ᐊᑐᖃᑦᑕᖅᐸᑦ ᐊᓯᖏᓐᓄᑦ ᓂᕐᔪᑎᓄᑦ? ᑭᓱᑦ ᓯᕗᒧᐊᑦᑎᐊᖅᐸᑦ, ᑭᓱᓪᓗ 

ᓯᕗᒧᐊᑦᑎᐊᓐᖏᓚᑦ. 

 ᓇᓄᕐᓄᑦ, ᓂᕕᖓᑖᓕᖅᓯᖃᑦᑕᖅᑐᑦ; ᐊᔾᔨᒋᓪᓗᓂᐅᒃ ᕿᓚᓗᒐᑦ ᑐᒑᓕᑦ, ᑐᒃᑐᑦ ᐊᒻᒪ ᐅᒥᖕᒪᑦ.  

ᑕᐃᒪᐃᑦᑐᓂᒃ ᐃᖏᕐᕋᓂᖃᖅᑐᑦ ᓯᕗᒧᐊᑦᑎᐊᖅᑐᑦ.  ᑕᐅᑐᓐᖑᐊᕈᓐᓇᕐᒥᔪᒍᑦ ᐊᑐᖅᑕᐅᑎᓪᓗᒍ 

ᑕᐃᒪᐃᑦᑐᓂᒃ ᐊᐅᓚᓂᖃᕐᓗᓂ ᐊᐃᕕᓕᕆᔾᔪᑎᐅᔪᑦ.  ᑕᐃᒪᓐᓇ ᐱᔭᕐᓂᕐᓂᖅᓴᐅᓂᐊᕐᒪᑦ ᓯᕕᑐᔪᒧᑦ 

ᐊᐅᓚᒐᓱᒡᓗᒍ. ᑕᒪᒃᑯᐊᓗ ᐅᖃᐅᑕᐅᔪᓐᓇᖅᑐᑦ ᓄᓇᓕᖕᓄᑦ ᑐᓴᕋᓱᐊᕐᓂᖃᓕᕈᑦᑕ ᐊᖑᓇᓱᒃᑎᓂᑦ ᐊᒻᒪ 

ᓄᓇᖃᖅᑐᑦ ᐃᓱᒪᒋᔭᖏᓐᓂᒃ. 

 ᐃᓱᒪᖅᓱᕈᑎᒋᒐᔭᖅᑕᖓᑦ ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ ᑲᑎᒪᔨᖏᑕ ᑐᓂᓯᔪᒪᒍᑎᒃ ᐃᓄᐃᑦ 

ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᓐᓂᒃ ᐊᖑᓇᓱᒃᑎᓄᑦ ᑐᓂᔭᐅᓗᑎᒃ ᖃᓄᑐᐃᓐᓇᖅ 

(ᐊᒧᓯᖃᑦᑕᕐᓗᑎᒡᓘᓐᓃᑦ ᐊᑎᕐᓂᒃ ᐊᐃᕝᕕᐊᕐᓂᐊᖅᑐᓂᒃ) ᐊᒻᒪ ᑭᓱᒧᑦ ᐱᔾᔪᑎᖃᕐᓗᑎᒃ (ᓲᕐᓗ 

ᖃᑦᓯᒃᑭᐊᖅ ᑕᑯᕚᒃᓴᐅᓗᑎᒃ ᐊᐃᕕᒐᒃᓴᑦ, ᐃᓚᖏᑦ ᐃᓕᓐᓂᐊᕈᑕᐅᓗᑎᒃ); ᑕᑯᕚᒃᓴᓂᒃ 

ᐊᐃᕝᕕᐊᖅᑎᑦᑎᓂᕐᒧᑦ ᐸᕐᓇᐅᑎᖓᑦ ᓴᓇᔭᐅᓂᐊᖅᑐᖅ ᐊᒻᒪ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ 

ᐊᒻᒪ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑦ ᓴᓇᔭᐅᓗᑎᒃ, ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ 

ᐊᖏᖅᓯᖃᑦᑕᕐᓗᑎᒃ ᑕᑯᕚᒃᓴᓂᒃ ᐊᐃᕝᕕᐊᕈᒪᔪᓂᒃ (ᑐᓂᓯᓂᖅ ᐊᐃᕕᒐᒃᓴᒥᒃ ᐊᓯᐊᓄᑦ 

ᑕᐃᓐᖓᖔᖅᑐᒥᒃ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓂᑦ ᐊᒻᒪ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ 

ᐆᒪᔪᕈᓐᓇᖅᑕᖏᑕ ᑭᒡᓕᖏᓐᓂᑦ) ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑎᒎᕆᐊᖃᖏᓪᓗᑎᒃ. 

 ᐃᒡᓗᓕᒃ ᐊᐃᕝᕕᐊᕐᓂᕐᒧᑦ ᐸᕐᓇᐅᑎᖃᓕᕇᖅᑐᑦ ᐊᑐᖅᑕᐅᔪᒃᓴᓂᒃ ᑕᑯᕚᒃᓴᓂᒃ ᐊᐃᕕᐊᖅᑎᑦᑎᓂᕐᒧᑦ. 

ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑕᑯᕚᒃᓴᓂᒃ ᐊᐃᕕᐊᖅᑎᑦᓯᖃᑦᑕᕐᓂᕐᒧᑦ ᐊᑐᖅᑕᐅᓂᐊᖅᑐᓂᒃ 

ᑎᓕᐅᖅᑕᐅᔭᕆᐊᖅᑐᑦ  ᓴᓇᖁᓪᓗᒋᑦ ᐸᕐᓇᐅᑎᓂᒃ, ᐅᕝᕙᓗ ᓴᓇᓗᑎᒃ ᐱᐅᓂᖅᐹᓂᒃ 

ᒥᐊᓂᖅᓯᔾᔪᑎᐅᔪᑦ ᐱᐅᓯᕆᔭᖏᓐᓂᒃ (ᓲᕐᓗ ᖃᓄᐃᑦᑐᒦᓪᓗᓂ ᐊᐃᕕᕋᓱᒋᐊᖃᖅᐸ ᖁᑭᐅᑎᒥᒃ ᐊᑐᕆᐊᖅ 

ᖃᖓᐅᒐᔭᖅᐸ, ᓇᐅᒃᑯᓪᓗ ᖁᑭᕐᓗᒍ, ᖃᓄᕐᓗ ᓇᐅᓕᒡᓗᒍ, ᓇᐅᓕᒃᑕᐅᖅᑳᕈᓂ ᖃᓄᖅ ᓯᑯᒥᑦ 

ᐱᓕᕆᔭᐅᕙᖕᒪᖔᑕ ᐊᒻᒪ ᐃᒪᐃᓐᓇᕐᒥ, ᐃᓄᐃᑦ ᐱᖅᑯᓯᑐᖃᖏᑦ ᐊᑐᖅᑕᐅᓗᑎᒃ 

ᐊᓯᐅᔨᖏᓐᓂᖅᓴᐅᒐᔭᕐᒪᑕ ᐊᐃᕕᖅᑕᐅᒐᓱᐊᖅᑐᓂᒃ, ᐊᓯᖏᓐᓂᒡᓗ). 

 ᐃᓱᒫᓗᒍᑎᖃᖅᑐᑦ ᓴᓇᔭᐅᓂᖓᓂᒃ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓂᒃ ᐊᒻᒪ ᐃᓄᐃᑦ 

ᓂᕿᒃᓴᕆᓂᐊᕐᓗᒋᑦ  ᐆᒪᔪᕈᓐᓇᖅᑕᖏᑕ ᑭᒡᓕᖏᓐᓂᒃ: ᐊᖑᓇᓱᒃᑎᑦ ᐸᕐᓚᑐᐃᓐᓇᕆᐊᖃᕐᒪᑕ 

ᓄᖑᓐᓇᓱᐊᕐᓗᒋᑦ ᑰᑕᐅᔪᑦ ᐊᐃᕕᒐᒃᓴᓄᑦ, ᐱᓗᐊᖅᑐᒥᒃ ᐅᓄᓐᖏᑎᓪᓗᒋᑦ; ᓄᓇᓕᖕᓂᕐᒥᐅᑦ 

ᐅᓄᖏᑦᑐᓂᒃ ᐱᓂᐊᖏᑦᑐᑦ.  ᐅᑲᐅᑕᐅᓚᐅᖅᑐᖅ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓂᒃ ᐊᒻᒪ 

ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᑦ ᐊᓯᔾᔨᖅᑕᐅᔪᓐᓇᖅᑐᑦ ᐊᑐᕐᓗᑎᒃ ᓄᑖᓂᒃ 

ᑐᓴᒐᒃᓴᓂᒃ. 

 ᐊᖑᓇᓱᒃᑎᑦ ᑎᑎᕋᕐᕕᒃᓴᖏᑦ - ᑭᓱᑦ ᐊᑐᖅᑕᐅᔪᓐᓇᖅᐸᑦ, ᑭᓱᓪᓗ ᐊᔪᕐᓇᖅᐸᑦ? ᓄᑖᖅ ᐅᖃᓕᒫᒐᐅᔪᖅ 

ᐱᔭᖅᑯᖅᑐᓗᐊᕐᒪᑦ ᐊᒻᒪ ᑐᓴᒐᒃᓴᖃᐅᓗᐊᕐᖢᓂ.  ᐅᖃᓕᒫᒐᑐᖃᐅᔪᑦ ᐊᔾᔨᓐᖏᐊᖃᕐᒪᑕ 

ᐱᐅᓂᖅᓴᐅᓪᓗᑎᒡᓗ. 

 ᐃᒻᒪᖄ ᐆᒃᑐᕋᐅᑎᒃᓴᓂᒃ ᐱᑕᖃᕐᓗᑎᒃ ᐊᑐᓂ ᓂᕕᖓᑖᑦ ᐃᓗᐊᓂ - ᑮᓇᐅᔭᓂᒃ ᐊᑭᓖᔪᓐᓇᕐᓗᑎᒃ 

ᐅᑎᖅᑎᑦᑎᔪᓄᑦ ᑐᓴᒐᒃᓴᓂᒃ.  ᐃᓚᖏᑦ ᐊᖑᓇᓱᒃᑎᑦ ᑐᓴᒐᒃᓴᓂᒃ ᑎᑎᕋᕈᒪᖃᑦᑕᖏᒻᒪᑕ; ᓯᓚᓗ 

ᐱᔾᔪᑎᒋᓪᓗᒍ. 

 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᖐᖏᑕ ᐅᖃᐅᓯᕆᔭᖏ: ᐊᕙ): ᐃᖅᑲᓇᐃᔭᖃᑎᕐᓂᖅ ᐸᕙᓐᓛᓐᑯᓐᓂᒃ 

“ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐃᑲᔪᕈᑎᖏᓐᓄᓪᓗ ᐊᖏᕈᑎᓂ’, ᐱᖃᓯᐅᔾᔨᓯᒪᔪᑦ 

ᐊᑭᓕᖅᑕᐅᔾᔪᑎᒃᓴᖏᓐᓄᑦ ᓇᓕᕌᕈᑎᓂᒃ ᓂᕐᔪᑎᒥᒃ ᑐᖁᑦᑎᔪᖃᕐᓂᕐᖅᐸᑦ.  ᐃᓱᒪᒃᓴᖅᓯᐅᕈᑕᐅᔭᕆᐊᓕᑦ 

ᐊᐃᕕᑦ ᐅᒥᐊᕐᔪᐊᕐᒧᑦ ᑐᓗᖅᑕᐅᓪᓗᑎᒃ ᑐᖁᑕᐅᔪᑦ  ᖃᓄᖅ ᐊᑭᓕᐅᑕᐅᖃᑦᑕᕐᓂᐊᕐᒪᖔᑕ 

ᓴᓇᔭᐅᓚᐅᖅᑎᓪᓗᒍ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ ᐊᒻᒪ ᐃᓄᐃᑦ ᓂᕿᒃᓴᕆᓂᐊᕐᓗᒍ 

ᐆᒪᔪᕈᓐᓇᖅᑕᖏᑕ ᑭᒡᓕᖏᑦ.  ᐊᓯᐅᔨᔭᐅᔪᑦ ᐲᖅᑕᐅᖃᑦᑕᕐᓂᐊᖅᑐᑦ ᑲᑎᓐᖓᔪᑦ ᐆᒪᔪᖅᑕᐅᒧᓐᓇᖅᑐᑦ 

ᑭᒡᓕᖓᓂᑦ ᐊᒻᒪ ᐃᓄᐃᑦ ᓂᕿᒃᓴᕆᓂᐊᕐᓗᒍ ᐆᒪᔪᕈᓐᓇᖅᑕᖏᑕ ᑭᒡᓕᖏᓐᓂᑦ.  ᖃᓄᕐᓕ 

ᐊᑭᓕᑕᐅᖃᑦᑕᕐᓂᐊᖅᐳᑦ ᓈᓴᑕᐅᓗᑎᒡᓗ?  ᐅᓄᕐᓂᖏᓐᓂᒃ ᓇᓕᕌᕈᑎᖃᕈᓐᓇᖅᑐᒍᑦ: ᐊᑭᓕᐅᑎᓴᓄᑦ 

ᑮᓇᐅᔭᑦ; ᓂᕐᔪᑎᑦ ᐅᑎᖅᑎᑕᐅᔪᓐᓇᕐᓂᖅᐸᑦ.  ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖓᑦ 

ᑐᓂᓯᔭᕆᐊᖃᕐᓂᐊᖅᑐᖅ ᑕᒪᑐᒥᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ.  ᓄᓇᕗᑦ ᑐᓐᖓᕕᒃ 

ᑎᒥᖓᑦ ᖃᐅᔨᒋᐊᕐᓂᐊᖅᑐᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. 

ᓈᓴᐅᑖ 7, “ᒥᐊᓂᖅᓯᔾᔪᑎᑦ ᒪᓕᒐᖏᑦ” ᐊᒻᒪ “ᐅᐃᒍᖓ 2” 

 ᒥᐊᓂᖅᓯᔾᔪᑎᑦ ᒪᓕᒐᖏᑦ ᐅᐃᒍᖓᓂ 2-ᒥᑦᐳᑦ ᐊᒻᒪ ᒪᓕᖓᐅᔪᑦ ᐊᑐᖅᑕᐅᓕᕇᖅᑐᑦ 

(ᐃᒪᕐᒥᐅᑕᓕᕆᓂᕐᒧᑦ ᒪᓕᒐᐃᑦ/ᓄᓇᕗᒥ ᓄᓇᑖᕈᑎᓄᑦ ᐊᖏᕈᑎᑦ). 

 ᒥᐊᓂᖅᓯᔾᔪᑎᑦ ᒪᓕᒐᖏᑦ ᐊᖑᓇᓱᖕᓂᕐᒧᑦ ᒪᓕᒐᐅᔪᑦ ᐊᖅᑯᓴᖅᑕᐅᔭᕆᐊᖃᖅᑐᑦ ᓄᓇᕗᒥ ᓄᓇᑖᕈᑎᓄᑦ 

ᐊᖏᕈᑎᓄᑦ ᐊᑐᕐᓗᑎᒃ ᐃᓱᒪᓕᐅᕈᑕᐅᓗᑎᒃ (ᐊᖏᖅᑕᐅᓗᓂ ᓄᓇᕗᑦ ᐅᒪᔪᓕᕆᔨᕐᔪᐊᑦ 

ᑲᑎᒪᔨᖏᓐᓄᑦ/ᐃᒪᕐᒥᐅᑕᓕᕆᔨᒃᑯᓪᓗ ᒥᓂᔅᑕᖓᓄᑦ).  ᑖᒃᑯᐊ ᐱᓪᓗᐊᑕᐅᓂᖏᑦ 

ᓇᓗᓇᐃᖅᑕᐅᓚᐅᖅᑐᑦ ᒥᐊᓂᖅᓯᔾᔪᑎᑦ ᐸᕐᓇᐅᑎᖏᑦ ᐃᓄᓕᒫᕈᑕᐅᓪᓗᑎᒃ ᑲᑎᒪᔾᔪᑕᐅᑎᓪᓗᒋᑦ (ᑕᒪᓐᓇ 

ᐃᖏᕐᕋᓂᐅᔪᖅ ᑐᒃᓯᕋᐅᑕᐅᓯᒪᒃᐸᑦ ᐊᑐᖅᑕᐅᔪᒪᓗᓂ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ. ᓲᕐᓗ 

ᓄᑖᒥᒃ ᐆᒪᔪᒐᒃᓴᓂᒃ ᑐᓂᓯᓂᕐᒧᑦ ᐃᖏᕐᕋᓂᖓ (ᓂᕕᒐᑖᒃᑯᑦ ᐅᕝᕙᓗ ᐊᓯᖏᑎᒍᑦ ᐋᖅᑭᒡᑕᐅᓗᓂ 

ᓄᓇᓕᖕᓂ ᑐᓴᕋᓱᐊᓚᐅᖅᑎᓪᓗᒋᑦ). 

 ᐃᒪᕐᒥᐅᑕᓕᕆᔨᒃᑯᑦ ᐃᓱᒪᒃᓴᖅᓯᐅᕈᑎᖃᕐᓗᑎᒃ ᐋᖅᑭᒋᐊᕆᓂᕐᒥᒃ ᓈᓴᐅᑖ 25 ᐃᒪᕐᒥᐅᑕᑦ ᒪᓕᒐᖏᓐᓂ 

ᐊᒃᑐᐊᓂᖃᖅᑐᑦ ᖁᑭᐅᑎᑦ ᒪᓕᒐᖏᓐᓄᑦ. 

 ᓇᓗᓇᐃᖅᑕᐅᓗᑎᒃ ᐊᓪᓚᕕᖕᒥ ᐱᓕᕆᐊᒃᓴᑦ ᑕᑯᕚᒃᓴᓂᒃ ᐊᖑᓇᓱᒋᐊᖅᑐᖃᕐᓂᐊᖅᑎᓪᓗᒍ. 

ᓈᓴᐅᑖ 9: “ᒪᓕᒐᕐᓂᒃ ᒪᓕᒃᑎᑦᓯᓂᕐᒧᑦ ᐸᕐᓇᐅᑎᑦ”:  

 ᐊᓯᔾᔨᖅᑕᐅᓂᐊᖏᑦᑐᑦ ᑕᕝᕙᓂ; ᑐᓴᒐᒃᓴᑦ ᑎᑎᕋᖅᑕᐅᓯᒪᔪᑦ ᒪᓕᒃᓯᒪᕗᑦ ᐊᐅᓚᑦᑎᔾᔪᑎᑦ 

ᐋᖅᑭᒡᓯᒪᓂᕆᔭᖓᓂᒃ ᒫᓐᓇ.  ᐊᓯᔾᔨᖅᑕᐅᔾᔪᑕᐅᔪᑦ ᐅᖃᐅᑕᐅᒐᔭᖅᑐᑦ ᐱᔭᕆᐊᑭᒡᓕᑎᑦᑎᔨᑦ 

ᑲᑎᒪᔨᖏᓐᓄᑦ ᐊᒻᒪ ᓄᓇᓕᖕᓂᕐᒥᐅᓄᑦ. 

 

10. ᑭᖑᓪᓕᕐᒥ ᐱᓕᕆᐊᒃᓴᑦ: 

 ᑲᑎᒪᔨᐅᖃᑕᐅᔪᑦ ᐊᖏᓚᐅᖅᑐᑦ ᑲᑎᑕᐅᔪᒪᓪᓗᑎᒃ ᑲᑎᒪᓂᒃᓴᖏᑦ ᓯᑯᓯᓛᒥ ᐱᔭᕆᐊᑭᒡᓕᑎᑦᑎᔨᑦ 

ᑲᑎᒪᔨᖏᑦ ᐊᒻᒪ ᕿᑭᖅᑖᓗᖕᒥ ᖁᑦᑎᒃᑐᕐᒥᐅᑦ ᐊᐃᕕᓕᕆᓂᕐᒧᑦ ᐱᔭᕆᐊᑭᒡᓕᑎᑦᑎᔨᑦ ᑲᑎᒪᔨᖏᓐᓂᒃ 

ᐊᑕᐅᓯᓐᖑᖅᑎᑕᐅᓗᑎᒃ ᐊᐃᕕᓕᕆᓂᕐᒧᑦ ᐱᔭᕆᐊᑭᒡᓕᑎᑦᑎᔨᑦ ᑲᑎᒪᔨᖏᓐᓄᑦ. 

 ᐃᖅᑲᓇᐃᔭᕐᓂᖅ ᓴᓇᕙᓪᓕᐊᓕᕐᓗᑎᒃ ᑭᖑᓪᓕᖅᐹᖅᓯᐅᑎᒃᓴᖏᓐᓂᒃ ᒥᐊᓂᖅᓯᔾᔪᑎᑦ ᐸᕐᓇᐅᑎᖏᓐᓂᒃ 

ᓯᕗᕐᖓᒍᑦ CITES-ᑯᑦ ᑲᑎᒪᕐᔪᐊᓚᐅᖏᓐᓂᖏᓐᓂ  ᒫᔾᔨ 2016-ᒥ.  ᐃᖅᑲᓇᐃᔭᕐᓂᖅ ᐅᑎᒧᑦ, ᑖᒃᑯᐊ 

ᐆᒃᑐᕋᐅᑎᐅᔪᑦ ᖃᖓᒃᑯᑦ ᐱᓕᕆᔭᐅᓂᕐᒪᖔᑕ ᐅᖃᐅᑕᐅᓚᐅᖅᑐᑦ. 

 ᑲᑎᒪᔨᐅᖃᑕᐅᔪᑦ ᐅᖃᐅᓯᖃᓚᐅᖅᑐᑦ ᑲᑎᒪᖃᑎᖃᕐᓂᕐᒥᒃ ᓄᓇᓕᖕᓂ 

ᐊᖑᓇᓱᒃᑐᓕᕆᔨᒃᑯᖏᓐᓂᒃ/ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ ᑎᒥᖁᑎᖏᓐᓂᒃ/ᑎᒥᐅᔪᓂᒡᓗ 

 ᕿᒥᕐᕈᔭᐅᓗᑎᒃ ᓂᓪᓕᕐᕕᐅᓗᑎᒡᓗ ᐆᒃᑐᕋᐅᑎᓕᐊᖑᔪᑦ ᒥᐊᓂᖅᓯᓂᕐᒧᑦ ᐸᕐᓇᐅᑎᑦ 

ᕿᒥᕐᕈᔭᐅᒃᑲᓐᓂᕐᓗᑎᒃ 

 ᓴᓇᓗᑎᒃ ᑐᓴᕋᓱᐊᕈᑎᓄᑦ ᐸᕐᓇᐅᑎᐅᓂᐊᖅᑐᒥᒃ: ᕿᒥᕐᕈᔭᐅᓂᐊᕐᓗᓂ ᐱᔭᕆᐊᑭᒡᓕᑎᑦᑎᔨᓄᑦ 

 ᓄᓇᓕᖕᓂ ᑐᓴᕋᓱᐊᕐᓂᖃᕐᓗᑎᒃ 

 ᐱᔭᕆᐊᑭᒡᓕᑎᑦᑎᔨᑦ ᐅᖄᓚᐅᑎᒃᑯᑦ ᑲᑎᒪᓗᑎᒃ ᓄᓇᓕᖕᓄᑦ ᑐᓴᕋᓱᐊᓚᐅᖏᓐᓂᖏᓐᓂ 

 

ᐊᐅᓚᔾᔭᒃᑕᐅᔭᕆᐊᓕᑦ ᐱᓕᕆᐊᒃᓴᑦ: 

1. ᐃᓘᓐᓇᖏᑦ: ᕿᒥᕐᖁᔭᐅᓗᑎᒃ ᑲᑎᒪᔾᔪᑎᕕᓂᐅᔪᑦ ᐊᒻᒪ ᓂᓪᓕᕐᕕᐅᓗᑎᒃ ᐃᒪᕐᒥᐅᑕᓕᕆᔨᒃᑯᓐᓄᑦ 

ᑐᓂᔭᐅᓗᑎᒃ (Allison) ᑎᑭᓚᐅᖏᓐᓂᖓᓂ ᕖᕝᕗᐊᕆ 14, 2014. 

2. ᐃᓘᓐᓇᖏᑦ: ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᑲᑎᒪᓗᑎᒃ: ᐅᖃᐅᑕᐅᓗᑎᒃ ᐱᔭᕆᐊᑭᒡᓕᑎᑦᑎᔨᑦ 

ᑲᑦᑎᒪᓂᖏᑦ, ᐆᒃᑐᕋᐅᑎᓕᐊᑦ ᒥᐊᓂᖅᓯᔾᔪᑎᓄᑦ ᐸᕐᓇᐅᑎᑦ, ᑐᓴᕋᓱᐊᕐᓂᕐᒧᑦ ᐸᕐᓇᐅᑎᑦ, ᐊᒻᒪ ᑭᖑᓪᓕᕐᒥ 

ᐱᓕᕆᐊᒃᓴᑦ (ᐊᓯᖏᑦ ᑎᒥᐅᔪᑦ ᕿᒥᕐᕈᓗᑎᒃ ᐅᖃᐅᑕᐅᓗᑎᒡᓗ ᐊᒡᓚᕕᖏᑕ ᐃᓗᐊᓂ). ᐃᕐᖐᓐᓇᖅ 

ᐱᔭᕆᐊᓕᒃ.  

3. ᐃᓘᓐᓇᖏᑦ: ᑭᐅᔾᔪᑎᑦ ᓴᖅᑭᑕᐅᒐᓱᐊᖅᑐᒧᑦ ᓄᓇᓕᖕᓄᑦ ᑐᓴᕋᓱᐊᕐᓂᖃᕐᓂᒧᑦ ᐅᓪᓗᒃᓴᖏᑦ  (ᒪᐃ 26-Jᔫᓂ 

4, 2014): ᑎᑭᓚᐅᖏᓐᓂᖓᓂ ᕖᕝᕗᐊᕆ 14, 2014. 

4. ᐃᓘᓐᓇᖏᑦ: ᓂᓪᓕᕐᕕᒃᓴᖃᒃᑲᓐᓂᖅᑎᓪᓗᒋᑦ ᐆᒃᑐᕋᐅᑎᓕᐊᒧᑦ ᒥᐊᓂᖅᓯᓂᕐᒧᑦ ᐸᕐᓇᑎᒧᑦ, ᓄᓇᓕᖕᓂᑦ 

ᑐᓴᕋᓱᐊᕐᓂᕐᒧᑦ ᐸᕐᓇᐅᑎᑦ ᐊᒻᒪ ᑭᖑᓪᓕᕐᒥ ᐱᓕᕆᐊᒃᓴᑦ ᐃᒪᕐᒥᐅᑕᓕᕆᔨᒃᑯᓐᓂᑦ  (Allison) 

ᑎᑭᓚᐅᖏᓐᓂᖓᓂ ᒫᔾᔨ 14, 2014. 

5. ᐃᓘᓐᓇᖏᑦ: ᐱᔭᕆᐊᑭᒡᓕᑎᑦᑎᔨᑦ ᐅᖄᓚᐅᑎᒃᑯᑦ ᑲᑎᒪᓗᑎᒃ ᐅᖃᐅᑕᐅᓂᐊᕐᒪᑕ ᓄᓇᓕᖕᓂ 

ᑐᓴᕋᓱᐊᕐᓂᖃᕐᓂᕐᒧᑦ ᐸᕐᓇᐅᑎᑦ ᒫᔾᔨ 14, 2014. 

6. ᐃᒪᕐᒥᐅᑕᓕᕆᔨᒃᑯᑦ: ᐋᖅᑭᒋᐊᖅᑕᐅᔪᐃᓐᓇᐅᓗᑎᒃ ᑎᑎᖅᑲᓕᒫᑦ ᑐᓐᖓᕕᒋᓗᒋᑦ ᓂᓪᓕᐅᑕᐅᓯᒪᔪᑦ 

ᐱᔭᕆᐊᑭᒡᓕᑎᑦᑎᔨᑦ ᑲᑎᒪᔨᖏᓐᓄᑦ. ᐄᑉᐳ 1, 2014. 

7. ᓄᓇᕗᑦ ᑐᓐᖓᕕᒃ ᑎᒥᖓᑦ: ᑐᓴᖅᑎᑦᑎᓗᑎᒃ ᓄᓇᕗᑦ ᐳᓚᕋᖅᑐᓕᕆᔨᖏᓐᓂᒃ ᐊᒻᒪ ᐃᓄᐃᑦ 

ᐱᖅᑯᓯᑐᖃᖏᓐᓂᒃ ᐸᐸᑦᓯᔨᓂᑦ ᑕᑯᒋᐊᕐᓗᑎᒃ ᖃᓄᖅ ᐸᒡᕕᓴᐃᖏᓐᓂᖅᓴᐅᔪᓐᓇᕐᒪᖔᑕ ᐳᓚᕋᑎᐅᔪᑦ 

ᐊᐃᖏᕕᕐᓂᒃ, ᑕᐃᒪᐃᑦᑐᓂᒃ ᐸᕐᓇᐅᑎᓂᒃ ᓴᓇᖁᓪᓗᒋᑦ, ᖃᓄᐃᓕᐅᕈᓐᓇᕋᔭᕐᒪᖔᑕ ᐊᒻᒪ ᖃᓄᖅ 

ᐊᑐᓕᖅᑎᑕᐅᔪᓐᓇᕋᔭᕐᒪᖔᑦ. 

8. ᐃᒪᕐᒥᐅᑕᓕᕆᔨᒃᑯᑦ: ᐱᔭᕆᐊᑭᒡᓕᑎᑦᑎᔨ ᑦᑲᑎᒪᔨᖏᑦ ᖃᐅᔨᒪᑎᓪᓗᒋᑦ ᓴᓇᔭᐅᕙᓪᓕᐊᔪᓂᒃ 

ᐋᖅᑭᒋᐊᕈᑎᕐᒃᓴᖏᓐᓂᒃ ᐃᒪᕐᒥᐅᑕᓕᕆᓂᕐᒧᑦ ᒪᓕᒐᖏᓐᓂ; ᐋᖅᑭᒋᐊᕈᑎᑕᖃᖅᐸᑦ ᐊᒃᑐᐃᓂᖃᕈᓐᓇᕐᒪᑦ 

ᐳᓚᕋᑦᑐᓕᕆᓂᕐᒧᑦ ᐊᒻᒪ ᐊᐃᕕᑦ ᐅᖓᓯᒋᔭᐅᖃᑦᑕᕐᓗᑎᒃ ᑕᐃᒪᓐᓇ ᐱᒻᒪᕆᐅᔪᖅ ᓄᓇᓕᖕᓂ 

ᐊᖑᓇᓱᒃᑐᓕᕆᔨᒃᑯᓐᓄᑦ ᑕᒪᓐᓇ ᖃᐅᔨᒪᔭᐅᒃᐸᑦ. 

 


